
#أهم_ما_تحقق



“

“

لله، بخصال الصدق  وفون، والحمد  بة معر المغار

والتفاؤل، وبالتسامح والانفتاح، والاعتزاز بتقاليدهم 

العريقة، وبالهوية الوطنية الموحدة.

والمغاربة معروفون على الخصوص بالجدية والتفاني 

في العمل.

إلى درجة من  التنموي  واليوم، وقد وصل مسارنا 

الجدية،  إلى هذه  حاجة  فإننا في  والنضج،  التقدم 

أوسع  آفاق  وفتح  جديدة،  مرحلة  إلى  به  للارتقاء 

ى، التي يستحقها  من الإصلاحات والمشاريع الكبر

المغاربة.

ⵙⴳ ⵉⵏⴰⵡ ⴰⴳⵍⴷⴰⵏ ⵢⴰⵜⵜⵓⵢⵏ ⵙ ⵜⵎⵍⴷⴰ ⵏ ⵓⴽⵜⵜⵓⵢ ⵡⵉⵙ 
24 ⵏ ⵜⴼⵓⴳⵍⴰ ⵏ ⵓⴷⴰⴱⵓ - 29 ⵢⵓⵍⵢⵓⵣ 2023



ⴳ ⵓⵣⴳⵏ ⴰⵎⵣⵡⴰⵔⵓ ⵏ ⵜⵎⴰⵥⵍⴰⵢⵜ ⵏⵏⵙ, ⵜⴳⴳ ⵜⵏⴱⴰⴹⵜ ⵢⴰⵏ 
ⵓⵙⴰⴽⴰ ⴰⵎⴽⴰⵢⵍⴰⵍ, ⵉⴷⴷⵖ ⵜⴳⴳ ⵍⵎⵖⵔⵉⴱ,  ⵙ ⵓⵣⵣⴳⵉⵔ 
ⵏ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵢⴰⵜⵜⵓⵢⵏ, ⴳ ⵓⴱⵔⵉⴷ ⵏ ⵓⵏⴰⵔⵓⵣ ⴷ 
ⵜⵙⴽⵔⴰⵡⵉⵏ ⵜⵉⴽⵎⴰⵎⵉⵏ.

ⵖⴰⵙ ⴳ ⵓⴳⵏⴰⵔ ⴷ ⵎⵔⴰⵡ ⵏ ⵡⴰⵢⵢⵓⵔ, ⴳ ⵉⴳⵔⴰⵏ ⴰⴽⴽⵯ 
ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ, ⴰⵎ ⴰⵏⵏⴰⵍ ⵏ ⵜⵡⵊⵉⵡⵉⵏ ⴷ ⵜⴷⵓⵙⵉ ⵉ 
ⵎⴰⵕⵕⴰ ⴷ ⵓⵙⴳⵎⵉ ⵉⵖⵓⴷⴰⵏ ⴷ ⵓⴼⵔⴰⴳ ⵏ ⵓⵙⵡⵓⵔⵉ ⴷ 
ⵓⵙⵙⴰⵔⵓ, ⵏⵙⵙⵓⴼⴰ ⵉⵙⵖⵡⴰⵏ ⵏⵏⵖ, ⵏⴳⴳ ⵜⵉⵡⵓⵔⵉⵡⵉⵏ ⵏⵏⵖ 
ⴰⴼⴰⴷ ⴰⴷ ⵏⴰⵡⴹ ⵉⵎⵏⴰⴷⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⵎⵇⵇⵔⴰⵏ 
ⴰⴳⵍⵍⵉⴷ ⵏⵏⵖ ⴷ ⵉⵙⵉⵜⴰⵎ ⵏ ⵎⴰⵕⵕⴰ ⵉⵏⵎⵓⵔⵉⵜⵏ.

ⵜⴰⵎⴰⵖⵓⵏⵜ ⴰⴷ ⵜⵉⵏⴽⵍⵉⵜ, ⵏⵏⴰ ⴷ ⵢⵉⵡⵉ ⵓⴷⵓⵙⵜⵓⵔ ⵏⵏⵖ, 
ⵜⴰⵎⵍⴷⴰ ⵏ ⵉⵏⵏⵉⵢ ⵅⴼ ⵉⵙⵏⴼⵍⵏ ⵉⵍⵍⴰⵏ ⴳ ⵡⴰⵎⵓⵏ ⵏⵏⵖ.

ⵙ ⵓⵢⴰ, ⵓⵔ ⵜⴳⵉ ⵖⴰⵙ ⵢⴰⵏ ⵓⵎⵓⵖ ⵏ ⵉⵙⵡⵓⴷⴷⵓⵜⵏ ⵎⴰⵛⴰ ⵜⴳⴰ 
ⴰⵡⴷ ⵢⴰⵏ ⵓⵙⵓⵍⴼ ⵏ ⵓⵙⵜⴰⵍ ⴰⵎⴳⵔⴰⵡ ⵏ ⵏ ⵜⵣⵣⵉⴳⵣⵜ ⵏⵏⴰ 
ⵏⴳⴳ ⴷⴰⵜ ⴰⴷ ⵏⵥⵕ, ⵙ ⵓⴷⵔⴰⵡ, ⵉⵎⴰⵍ ⵏⵏⵖ.

ⴳ ⵓⴳⵏⴰⵔ ⴷ ⵎⵔⴰⵡ ⵏ ⵡⴰⵢⵢⵓⵔ, ⵜⵙⴷⵓⵙ ⵜⵏⴱⴰⴹⵜ ⵜⵉⵔⵙⴰⵍ 
ⵏ ⵓⵡⴰⵏⴽ ⴰⵏⴰⵎⵓⵏ ⴰⵜⵔⴰⵔ ⴷ ⵓⵏⵙⵓⵎⵓ, ⵎⴽⵍⵍⵉ ⵜ ⵉⵜⵜⵅⵙ 
ⴱⴰⴱ ⵏ ⵡⴰⴷⴷⵓⵔ ⴰⵎⵇⵇⵔⴰⵏ ⴰⴳⵍⵍⵉⴷ ⵏⵏⵖ ⴰⴷ ⵜ ⵉⵙⵙⵔⵏⵓ 
ⵕⴱⴱⵉ.

ⵙ ⵜⵙⴽⵔⴰⵡⵉⵏ ⵜⵉⴽⵎⴰⵎⵉⵏ, ⵜⴼⵔⴳ ⵜⵏⴱⴰⴹⵜ ⵜⴰⵣⵎⵔⵜ 
ⵜⴰⵏⵎⵙⵖⵉⵡⵜ ⵏ ⵜⵡⵊⵉⵡⵉⵏ, ⵜⵙⴱⵓⵖⵍⵓ ⴰⵙⴰⴷⴼ ⵏⵏⵙⵏⵜ ⵙ 
ⵡⴰⵔⵔⴰⵣ ⵏ ⵜⵣⴷⵓⵖⵜ, ⴰⴽⴷ ⴰⵏⵏⴰⵍ ⵏ ⵉⵙⵎⵉⵍⵏ ⵉⵏⴰⵎⵓⵏⵏ ⵉⵍⵍⴰⵏ 
ⴳ ⵡⴰⴷⴷⴰⴷ ⴱⴰⵀⵔⴰ ⵉⵍⵎⴹⵏ.



ⵉⵍⵍⴰ ⵓⵙⵙⵉⵔⵉⵡ ⵏ ⵓⵖⵎⴰⵙ ⴰⴷⵓⵙⴰⵏ ⵙ ⵢⴰⵜ ⵜⵣⵎⵔⵜ ⵜⵜ ⵉⵏⵏ 
ⵊⵊⵓ ⵓⵔ ⵉⴽⴽⵉⵏ, ⵏⵏⴰ ⵉⵎⵎⴰⵍⵏ ⵜⵉⵔⴰⵜ ⵏ ⵜⵏⴽⴷⴰ ⵏ ⵓⵏⵀⵍⵍⴰ ⴷⴰ 
ⵉⵙⴳⴳⵔⵏ ⴰⵣⵔⴰⴽ ⵉ ⵎⴰⵕⵕⴰ ⵉⵡⴷⴰⵏⵏ.
ⴳ ⵉⵎⵉⵔ ⵉⵥⵍⵉⵏ ⵙ ⵜⵉⵏⵎⵍ, ⵜⵣⵎⵔⵎ ⴰⴷ ⵜⵙⵜⵍⵎ ⵜⵉⵙⵏⵜⴰⵢ 
ⵉⵜⵜⵡⴰⴳⴳⵏ ⵉ ⵜⵓⵚⴽⴰ ⵏ ⵢⴰⵜ ⵜⵉⵏⵎⵍ ⵉⵙⴳⴳⵔⵏ ⵙ ⵢⴰⵜ 
ⵜⵉⴽⴽⵍⵜ ⴰⵎⵓⵔⵙ ⴷ ⵓⵏⴳⵉⴷⴷⵉ ⵏ ⵉⵙⵓⵍⴼⵏ.
ⵙ ⵎⴰⴷ ⵉⵥⵍⵉⵏ ⵙ ⵜⵉⵍⴰⵍⵜ ⵜⴰⴷⵎⵙⴰⵏⵜ, ⵎⵇⵇⴰⵔ ⴷ ⵉⵏⵎⵔⴰⵏ 
ⵉⵙⵔⵜⴰⵏⵏ ⵉⵙⴳⴰⵡⴰⵏⵏ ⴷ ⵉⵥⵕⴼⴰⵏⵏ ⴷ ⵉⵏⵣⵡⵉⵜⵏ ⵢⵓⵎⴰⵏⵏ, 
ⵜⴹⴼⵕ ⵜⵏⴱⴰⴹⵜ ⴳ ⵜⵣⵎⵎⴰⵔ ⵏⵏⵙ ⴷ ⵜⵡⵓⵔⵉⵡⵉⵏ ⵏⵏⵙ ⴳ 
ⵡⴰⵔⴰⵢ ⴷ ⵓⴼⵔⴰⴳ ⵏ ⵉⵎⵙⵡⵓⵔⵉⵢⵏ ⴷ ⵓⵙⵔⵇⴱ ⵏ ⴰⵙⵙⴰⵔⵓ.
ⵙ ⵓⵢⴰ, ⵢⵓⵙⴰ ⴷ ⴰⴷ ⵏⵜⵜⴰⵏⵏⴰⵢ ⵉⵎⴰⵍ ⵙ ⵢⴰⵜ ⵜⵎⵢⵉⵎⴰⵏⵜ. ⵙ 
ⵢⴰⵏ ⵓⵡⵜⵜⴰⵙ ⴰⵎⴰⴼⴰⵡ ⵉⴳⴰⵏ ⵜⴰⵎⴰⵙⴰⵢⵜ ⵉ 2026, ⵜⵣⵎⵎⵉⵎ 
ⵜⵏⴱⴰⴹⵜ ⴰⴷ ⵜⴹⴼⵕ ⵜⴰⵡⵓⵔⵉ ⵏⵏⵙ ⴰⴼⴰⴷ ⴰⴷ ⵜⵚⴽⵓ ⵢⴰⵏ 
ⵍⵎⵖⵔⵉⴱ ⴱⴰⵀⵔⴰ ⵉⴱⵓⵖⵍⴰⵏ ⴳ ⵉⵍⵍⴰ ⵓⵎⵢⴰⵡⴰⵙ ⴰⵎⵓⴼⴰⵢ, 
ⵜⴰⵡⴹ ⵜⴰⵏⵏⴰⵢⵜ ⵉⴼⴰⵡⵏ ⵏ ⴱⴰⴱ ⵏ ⵡⴰⴷⴷⵓⵔ ⵢⴰⵜⵜⵓⵢⵏ 
ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵔⵏⵓ ⵕⴱⴱⵉ.

عزيز أخنوش

ⵄⴰⵣⵉⵣ ⴰⵅⵏⵓⵛⵄⴰⵣⵉⵣ ⴰⵅⵏⵓⵛ
ⴰⵏⵙⵙⵉⵅⴼ ⵏ ⵜⵏⴱⴰⴹⵜ 

ⵎⴰⵕⵕⴰ,
ⴰⴷ ⵏⴱⵓⵔⵣ ⵙ ⵍⵎⵖⵔⵉⴱ ⵏⵏⵖ ⴷ 
ⵜⵣⵎⵎⴰⵔ ⵏⵏⵙ.



ⵎⴰⴷ ⵜⴳⴳⵎⴰⴷ ⵜⴳⴳ
ⵜⵏⴱⴰⴹⵜⵜⵏⴱⴰⴹⵜ
(ⴳ 30 ⵏ ⵡⴰⵢⵢⵓⵔ)(ⴳ 30 ⵏ ⵡⴰⵢⵢⵓⵔ)



ⴰⵏⵏⴰⵍ ⵓⵙⵔⵉⴷ  ⵓⵙⵔⵉⴷ 
ⵉ ⵜⵡⵊⵉⵡⵉⵏ ⵉ ⵜⵡⵊⵉⵡⵉⵏ 
ⴷ ⵓⴼⵔⴰⴳ ⵏ ⴷ ⵓⴼⵔⴰⴳ ⵏ 

ⵜⵣⵎⵔⵜ ⵏⵏⵙⵏⵜ ⵜⵣⵎⵔⵜ ⵏⵏⵙⵏⵜ 
ⵜⴰⵏⵎⵙⵖⵉⵡⵜⵜⴰⵏⵎⵙⵖⵉⵡⵜ



ⵜⵉⵡⵉⵙⵉ ⵜⴰⵏⴰⵎⵓⵏⵜ
ⵜⵓⵙⵔⵉⴷⵜ: ⴰⵏⵏⴰⵍ ⴰⵏⴰⵎⵓⵏ

ⵉ ⵜⵡⵊⵉⵡⵉⵏ ⵍⵎⴹⵏⵉⵏ
ⴳ ⵎⴰⵕⵚ 2024, 3,5 ⵏ ⵉⴷ ⵎⵍⵢⵓⵏ ⵏ ⵜⵡⵊⵉⵡⵉⵏ ⵏⵏⴰ ⴳ 
ⵉⵍⵍⴰ 12 ⵏ ⵎⵍⵢⵓⵏ ⵏ ⵢⴰⵏ, ⵙⵙⴱⵖⵔⵏⵜ ⵙⴳ ⵢⴰⵜ ⵜⵡⵉⵙⵉ 
ⵜⴰⵥⵕⴼⴰⵏⵜ ⵏ ⵓⵡⵏⴰⴽ, ⵙ ⵜⴱⵔⵉⴷⵜ ⵜⴰⵎⵙⵓⴷⵙⵜ, 
ⵉⴱⴷⴷⵏ ⵅⴼ ⵓⵙⵡⵓⵜⵜⵙ ⴰⵎⴰⴼⴰⵡ, ⵙ ⵓⵙⵎⵔⵙ ⵏ ⵡⴰⵔⵔⴰ 
ⴰⵏⴰⵎⵓⵏ ⴰⵎⵙⵢⵉⵡⵏ ⴷ ⵜⴷⴰⴱⵓⵜ ⵉⵜⵜⵓⵥⵍⴰⵢⵏ ⵉ ⵓⵙⵏⵜⵍ ⴰⴷ 
www.asd.ma ⵏⵏⴰ ⵉⵙⵎⵓⵏⵏ ⵜⵉⵡⵉⵙⵉ ⴰⴽⴽⵯ ⵜⴰⵏⴰⵎⵓⵏⵜ 
ⵜⵓⵙⵔⵉⴷⵜ ⵉ ⵜⵡⵊⵉⵡⵉⵏ ⵏⵏⴰ ⵖⵓⵔ / ⵏⵉⵖ ⵓⵔ ⵖⵓⵔⵙⵏ ⴰⵣⵣⴰⵏⵏ 
ⵉⵍⴽⵎⵏ ⴰⵡⵜⴰⵢ ⵏ ⵜⵉⵏⵎⵍ.
ⵜⵉⵡⵊⵉⵡⵉⵏ ⵉⵙⵙⴱⵖⵔⵏ ⵏⵏⴰ ⴷⴰⵔ ⴰⵣⵣⴰⵏⵏ, ⵖⵓⵔⵙⵏⵜ ⴰⵣⵔⴼ 
ⵅⴼ ⵜⵓⵥⵍⴰⵢⵉⵏ ⵉ ⴽⵓ ⴰⵔⵔⴰⵡ ⴰⵔ ⴷ ⵢⵉⵡⴹ 21 ⵏ ⵓⵙⴳⴳⵯⴰⵙ, 
ⴰⴽⴷ ⵢⴰⵜ ⵜⵡⵉⵙⵉ ⵜⴰⵎⵔⵏⵉⵡⵜ ⵉ ⵜⴰⵔⵡⴰ ⵏⵏⴰ ⵉⵍⵍⴰⵏ ⴳ 
ⵡⴰⴷⴷⴰⴷ ⵏ ⵓⵎⵎⵓⵃⴹⵕ ⴷ ⵉⴳⵓⵊⵉⵍⵏ. ⵙ ⵎⴰⴷ ⵉⵥⵍⵉⵏ ⵙ 
ⵜⵉⵡⵊⵉⵡⵉⵏ ⵏⵏⴰ ⴳ ⵍⵍⴰⵏ ⵎⵏⵏⴰⵡ ⵎⵉⴷⴷⵏ, ⴰⵜⵉⴳ ⴰⵎⴳⵔⴰⵡ 
ⵉⵣⵎⵔ ⴰⴷ ⵉⵣⵔⵉ 1.200 ⵏ ⴷⵔⵀⵎ ⴽⵓ ⴰⵢⵢⵓⵔ ⵖⵉⴷ ⵙ 
2026. ⵙⵙⴱⵖⵔⵏ ⴳ ⵜⵉⵡⵉⵙⵉ ⵜⴰⵏⴰⵎⵓⵏⵜ ⵜⵓⵙⵔⵉⴷⵜ 4,7 ⵏ 
ⵏ ⵉⴷ ⵎⵍⵢⵓⵏ ⵏ ⵡⴰⵣⵣⴰⵏ, ⴷⵉⴳⵙⵏ 1,2 ⵏ ⵎⵍⵢⵓⵏ ⵏ ⵡⴰⵣⵣⴰⵏ ⵏⵏⴰ 
ⴷⴰⵔ ⴷⴷⴰⵡ ⵏ 6 ⵉⵙⴳⴳⵯⴰⵙⵏ.
ⵜⵉⵡⵊⵉⵡⵉⵏ ⵏⵏⴰ ⴷⴰⵔ ⵓⵔ ⵍⵍⵉⵏ ⵜⴰⵔⵡⴰ ⴷⴰ ⵙⵙⴱⵖⴰⵔⵏⵜ ⵙⴳ 
ⵢⴰⵜ ⵜⵡⵉⵙⵉ ⵜⴰⵔⵎⵙⴽⵉⵍⵜ ⵏ 500 ⵏ ⴷⵔⵀⵎ, ⴰⵎ ⵜⵉⵖⵔⴰⴷ 
ⵜⵉⵎⴷⵔⵓⵙⵉⵏ ⵉⵙⴳⴳⵔⵏ ⵢⴰⵏ ⵓⵣⵔⴰⴽ ⴷ ⵜⵏⵙⵉⵎⴰⵏⵜ ⵏ ⵡⵉⴷ 
ⴱⴰⵀⵔⴰ ⵙⵉⵙ ⵉⵙⵖⴰⵡⵙⴰⵏ, ⵙⵍⴰⵡⴰⵏ ⴰⴽⴽⵯ ⵎⵉⴷⴷⵏ 
ⵡⵙⵙⵔⵏⵉⵏ ⵍⵎⴹⵏⵉⵏ, ⵉⴷⴷⵖ ⵎⴰⴷ ⵢⴰⵥⵏ ⵉ 1,2 ⵎⵍⵢⵓⵏ ⵏ 
ⵓⵎⵙⴱⵖⵔ ⴳ ⵜⵉⵡⵉⵙⵉ ⵜⴰⵏⴰⵎⵓⵏⵜ ⵜⵓⵙⵔⵉⴷⵜ ⵖⵓⵔⵙⵏ 
ⵓⴳⴳⴰⵔ ⵏ 60 ⵏ ⵓⵙⴳⴳⵯⴰⵙ.



ⵜⵉⵎⴳⴳⴰ ⵜⵉⵎⵏⴰⵡⴰⵢⵉⵏ ⴷ 
ⵜⵉⴷⵖⵢⴰⵜⵉⵏ ⵉ ⵜⵣⵎⵔⵜ 

ⵜⴰⵏⵎⵙⵖⵉⵡⵜ ⵏ ⵜⵡⵊⵉⵡⵉⵏ
ⵜⴳⴳ ⵜⵏⴱⴰⴹⵜ ⵢⴰⵏ ⵓⵎⵙⴰⵙⴰ ⴰⵎⵣⵔⴰⵢ ⴰⴽⴷ ⵉⵎⴷⵔⴰⵡⵏ 
ⵉⵏⴰⵎⵓⵏⵏ ⵃⵎⴰ ⴰⴷ ⵙⴰⵜⵜⵓⵢⵏ ⵜⵉⵖⵔⴰⴷ ⵜⵉⵉⵏⴰⴷⴷⴰⵡⵉⵏ 
ⴰⵔ 3.500 ⵏ ⴷⵔⵀⵎ ⴳ ⵜⵡⵓⵔⵉ ⵜⴰⴳⴷⵓⴷⴰⵏⵜ. ⴳ ⵢⵉⴳⵔ 
ⵓⵙⵍⵉⴳ, ⵉⵍⵍⴰ ⵓⵙⴰⵜⵜⵓⵢ ⵏ ⵜⵖⵔⴰⴷ ⵜⵉⵏⴰⴷⴷⴰⵡⵉⵏ ⵙ 
10%, ⴷ ⵓⵙⴰⵜⵜⵓⵢ ⵏ ⵜⵖⵔⴰⴷ ⵜⵉⵏⴰⴷⴷⴰⵡⵉⵏ ⵏ ⵉⵎⵙⵡⵓⵔⵉⵢⵏ 
ⵉⵎⴽⵔⴰⵣⵏ ⵙ 15%, ⴳ ⵓⴽⵛⵛⵓⵎ ⵏ ⵓⵙⴳⴳⵯⴰⵙ ⵏ 2028.
ⵃⵎⴰ ⴰⴷ ⵜⵍⵎⴰⵡⴰⵢ ⵉⵏⴰⵥⴰⵕⵏ ⵏ ⵜⴰⵜⵜⵓⵢⵜ ⵏ ⵡⴰⵜⵉⴳⵏ 
ⵉⵎⴰⴹⵍⴰⵏⵏ, ⵜⵙⵔⵙ ⵜⵏⴱⴰⴹⵜ ⵢⴰⵏ ⵓⵎⴰⵔⴰⵢ ⴰⴼⴰⴷ ⴰⴷ 
ⵜⵙⴱⴷⴷ ⴰⵜⵉⴳⵏ ⵏ ⵜⵜⵔⵉⵙⵉⵏⵜⵉ ⴷ ⵍⴳⴰⵣ. ⵜⴰⵎⵙⴰⵙⵜⵍⵜ 
ⵏ ⵜⵎⴳⴳⴰ ⴰⴷ ⵜⵉⵡⴹ 48 ⵏ ⵎⵍⵢⴰⵕ ⵏ ⴷⵔⵀⵎ ⴳ ⵙⵉⵏ 
ⵉⵙⴳⴳⵯⴰⵙⵏ.
ⵎⴽⵍⵍⵉ ⵜⵓⵛ ⵜⵏⴱⴰⴹⵜ ⵜⵉⵡⵉⵙⵉ ⵜⴰⵥⵕⴼⴰⵏⵜ ⵜⵓⵙⵔⵉⴷⵜ 
ⵉ ⵉⵎⴽⵔⴰⵣⵏ ⴷ ⵉⵎⵙⵉⵙⵉⵢⵏ ⵃⵎⴰ ⴰⴷ ⵜⴰⵔⵉ ⵜⴰⵣⵎⵔⵜ 
ⵜⴰⵏⵎⵙⵖⵉⵡⵜ ⵏ ⵜⵡⵊⵉⵡⵉⵏ ⵏⵏⵙⵏ.
ⵓⵖⵓⵍ ⵏ ⵓⵎⵙⴰⵡⴰⵍ ⴰⵏⴰⵎⵓⵏ ⴰⴽⴷ ⵉⵏⵎⵓⵍⵍⴰ ⵢⵉⵡⵙ ⴳ 
ⵓⵎⵣⴰⵖ ⵏ ⵜⵣⵎⵔⵜ ⵜⴰⵏⵎⵙⵖⵉⵡⵜ ⵏ ⵜⵡⵊⵉⵡⵉⵏ ⵏ ⵓⴳⴳⴰⵔ 
ⵏ 420.000 ⵏ ⵓⵎⵙⵖⴰⵏ ⵏⵏⴰ ⵉⵜⵜⴰⵜⵜⵓⵢⵏ ⵙⴳ 2022, ⵙ ⵢⴰⵏ 
ⵡⴰⵜⵉⴳ ⵏ ⵓⴳⴳⴰⵔ ⵏ 21 ⵎⵍⵢⴰⵕ ⵏ ⴷⵔⵀⵎ. ⵓⴳⴳⴰⵔ, 1,6 ⵏ 
ⵎⵍⵢⵓⵏ ⵏ ⵓⵎⵙⵖⴰⵏ ⴷ ⵓⵎⴰⵏⴰⴼ ⴳ ⵢⵉⴳⵔ ⴰⴳⴷⵓⴷⴰⵏ ⴷ ⵓⵙⵍⵉⴳ 
ⵙⵙⴱⵖⵔⵏ ⵙⴳ ⵡⴰⵍⴰⵙ ⵏ ⵡⴰⵔⴳⴰⵢ ⵅⴼ ⵜⵖⵔⴰⴷ. ⵎⴽⵍⵍⵉ 
ⵙⵙⴱⵖⵔⵏ ⵉⵎⴰⵏⴰⴼⵏ ⴳ ⵢⴰⵜ ⵜⵎⵔⵏⵉⵡⵜ ⵏ 5% ⵏ ⵜⴰⵡⵙⵓⴷⵔⵉⵏ 
ⵏⵏⵙⵏ ⵙ ⵓⴷⵔⵉⵣ ⵏ ⵓⵖⵓⵍ.



ⵜⵉⵎⴳⴳⴰ ⵜⵓⵙⵍⵉⴷⵉⵏ ⵉ 
ⵡⴰⵏⵏⴰⵍ ⵏ ⵜⵡⵊⵉⵡⵉⵏ ⵅⴼ 
ⵡⴰⵕⵕⴰⵥ ⵏ ⵜⵣⴷⵓⵖⵜ

ⵜⴳⴳ ⵜⵏⴱⴰⴹⵜ ⴰⵣⵣⴳⵉⵔ ⵏ ⵓⵖⴰⵡⴰⵙ ⴰⴳⵍⴷⴰⵏ ⵉⵡⴰⵜⵜⵙⵏ 
ⴰⵏⵏⴰⵍ ⵓⵙⵔⵉⴷ ⵉ ⵜⵎⵙⵖⵉⵡⵜ ⵏ ⵜⵣⴷⵓⵖⵜ ⵜⴰⵎⵣⵡⴰⵔⵓⵜ, ⵙ 
ⵜⵏⴰⵍⵉⵜ ⵜⵓⵙⵔⵉⴷⵜ ⵉ ⵜⵡⵊⵉⵡⵉⵏ ⵙ ⵢⴰⵜ ⵜⵡⵉⵙⵉ ⵉⵍⴽⵎⵏ 
100.000 ⵏ ⴷⵔⵀⵎ ⵉ ⵜⵣⴷⵓⵖⵜ ⵎⵉ ⵉⴳⴰ ⵡⴰⵜⵉⴳ ⵏⵏⵙ ⴷⴷⴰⵡ 
ⵏⵉⵖ ⵉⴳⴰⴷⴷⴰ ⴷ 300.000 ⵏ ⴷⵔⵀⵎ. ⴷ ⵜⵡⵉⵙⵉ ⵏ 70.000 
ⵏ ⴷⵔⵀⵎ ⵉ ⵜⵎⵙⵖⵉⵡⵜ ⵏ ⵜⵣⴷⵓⵖⵜ ⵏⴳⵔ 300.000 ⵏ ⴷⵔⵀⵎ 
ⴷ 700.000 ⵏ ⴷⵔⵀⵎ.
ⵙⴳ ⵉⵏⵏⴰⵢⵔ 2024, ⵜⵉⵡⵊⵉⵡⵉⵏ ⵏⵏⴰ ⵔⴰⴷ ⵉⵙⵖ ⵜⴰⵣⴷⵓⵖⵜ 
ⵏⵏⵙⵏⵜ ⵜⵉⴽⴽⵍⵜ ⵜⴰⵎⵣⵡⴰⵔⵓⵜ ⵔⴰⴷ ⵙⵙⴱⵖⵔⵏⵜ ⵙⴳ ⵢⴰⵜ 
ⵜⵡⵉⵙⵉ ⵜⴰⵥⵕⴼⴰⵏⵜ ⵜⵓⵙⵔⵉⴷⵜ ⵙ ⵜⴱⵔⵉⴷⵜ ⵏ ⵓⵣⵎⵎⴻⵎ 
ⴳ ⵜⴷⴰⴱⵓⵜ www.daamsakane.ma. ⵙⴳ ⵓⵙⵙⵏⵜⵉ ⵏ 
ⵜⴷⴰⴱⵓⵜ, ⵜⵜⵓⵣⵎⵎⴰⵎⵏ ⵓⴳⴳⴰⵔ ⵏ 60.000 ⵏ ⵓⵙⴰⵜⵓⵔ, ⵙ 
ⵢⴰⵏ ⵓⵙⵖⵍ ⵏ ⵜⴰⵢⵢⵉⵀⵜ ⵉⵍⴽⵎⵏ 90%.
ⵉⵎⵖⵔⵉⴱⵉⵢⵏ ⵉⵣⴷⵖⵏ ⴳ ⵍⵎⵖⵔⵉⴱ ⵏⵉⵖ ⴱⵕⵕⴰ ⵏⵏⵙ, 
ⵓⵔ ⵉⵟⵟⴼⵏ ⴽⵔⴰ ⵏ ⵜⵣⴷⵓⵖⵜ ⴳ ⵍⵎⵖⵔⵉⴱ, ⴷ ⵓⵔ ⵊⵊⵓ 
ⵙⵙⴱⵖⵔⵏ ⵙⴳ ⴽⵔⴰ ⵏ ⵜⵡⵉⵙⵉ ⵏ ⵜⵣⴷⵓⵖⵜ, ⵣⵎⵔⵏ ⴰⴷ 
ⵙⵙⴱⵖⵔⵏ ⴳ ⵓⵙⵖⵏⵓ ⴰⴷ. ⴰⵙⵏⴰⵎ ⴰⴷ, ⵏⵏⴰ ⵉⴳⴳⵏ ⵢⴰⵜ 
ⵜⴳⵔⴰⵡⵍⴰ ⴳ ⵜⵙⵔⵜⵉⵜ ⵏ ⵜⵣⴷⵓⵖⵜ ⵜⴰⵏⴰⵎⵓⵏⵜ, ⴷⴰ 
ⵉⵜⵜⴰⵡⵙ ⵓⵍⴰ ⴳ ⵢⵉⴳⵔ ⵏ ⵜⵣⴷⵓⵖⵜ ⴷ ⵜⵓⵚⴽⴰ ⵏⵏⴰ ⵉⵜⵜⴰⵎⵓⵏ 
ⵓⴳⴳⴰⵔ ⴳ ⵓⵙⵓⵊⵊⴷ ⵏ ⵉⵙⵓⵍⴼⵏ ⵏ ⵓⵙⵡⵓⵔⵉ.



ⴰⵙⵎⴰⵜⴰⴰⵙⵎⴰⵜⴰ
ⵏ ⵓⵖⵎⴰⵙ ⵏ ⵓⵖⵎⴰⵙ 
ⴰⴷⵓⵙⴰⵏ ⵉ ⴰⴷⵓⵙⴰⵏ ⵉ 
ⵎⴰⵕⵕⴰⵎⴰⵕⵕⴰ



ⵜⴰⵏⴼⵔⵓⵜ ⵅⴼ ⵜⵎⴰⴹⵓⵏⵜ 
ⵜⵓⵛⵛⵉⵍⵜ, ⵢⴰⵏ ⵓⵙⵖⵏⵓ ⵙ ⵏⵜⵜⵇⵍ 
ⴽⵉⴳⴰⵏ... ⴳ ⵜⴳⵉⵔⴰ ⵉⴳⴰ ⵜⵉⵍⴰⵡⵜ

ⵙⴳ ⵓⵎⴳⴳⴰⵔⵓ ⵏ ⵓⵙⴳⴳⵯⴰⵙ ⵏ 2022, ⵙ ⵓⵣⵣⴳⵉⵔ ⵏ 
ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⴰⵜⵜⵓⵢⵏⵉⵏ, ⵜⵙⵎⴰⵜⴰ ⵜⵏⴱⴰⴹⵜ 
ⵜⴰⵏⴼⵔⵓⵜ ⵅⴼ ⵜⵎⴰⴹⵓⵏⵜ ⵜⵓⵛⵛⵉⵍⵜ ⵉ 22 ⵏ ⵎⵍⵢⵓⵏ ⵏ 
ⵓⵎⵙⴱⵖⵔ ⴰⵎⵔⵏⵉⵡ, ⵙⵍⴰⵡⴰⵏ ⴰⴽⴽⵯ ⵉⵎⵙⵡⵓⵔⵉⵢⵏ ⵏⵏⴰ ⵓⵔ 
ⵉⵜⵜⴰⵎⵥⵏ ⵜⵉⵖⵔⴰⴷ ⴷ ⵉⵡⴷⴰⵏ ⵍⵎⴹⵏⵉⵏ (ⴰⵎⵓ ⵜⴰⵎⴹⴰⵎⵓⵏ) 
ⴰⵡⴷ ⵉⵡⴷⴰⵏ ⵓⵔ ⵉⵜⵜⴳⴳⵏ ⴰⵡⴷ ⴽⵔⴰ ⵏ ⵜⵉⵍⴰⵍⵜ ⵎⴰⵛⴰ 
ⵣⵎⵔⵏ ⴰⴷ ⴼⵔⵔⵓⵏ (ⴰⵎⵓ ⴰⵛⴰⵎⵉⵍ).
ⵙ ⵎⴰⴷ ⵉⵥⵍⵉⵏ ⵙ ⵜⵡⵊⵉⵡⵉⵏ ⵍⵎⴹⵏⵉⵏ, ⵔⴰⴷ ⵜⵡⴰⵍⴰ 
ⵜⵏⴱⴰⴹⵜ ⵜⵉⴷⵔⴰⵡⵉⵏ ⵏⵏⵙⵏⵜ, ⵙ ⵢⴰⵜ ⵜⵎⵙⴰⵙⵜⵍⵜ ⵉⵍⴽⵎⵏ 
9,5 ⵏ ⵎⵍⵢⴰⵕ ⵏ ⴷⵔⵀⵎ ⴳ ⴽⵓ ⴰⵙⴳⴳⵯⴰⵙ. ⵙ ⵓⵢⴰ, ⵣⵎⵔⵏⵜ 
4 ⵏ ⵉⴷ ⵎⵍⵢⵓⵏ ⵏ ⵜⵡⵊⴰ ⵉⵍⵎⴹⵏ ⴰⴷ ⵜⵜⴰⵎⵥⵏⵜ ⴰⵔⵔⴰⵣⵏ 
ⵅⴼ ⵉⵙⴰⴼⴰⵔⵏ ⴷ ⵜⵎⵇⵕⴰⴹ ⵜⵉⵎⵙⵏⵉⵊⵊⵉⵜⵏ ⴳ ⵉⵙⴳⵏⴰⴼⵏ 
ⵉⴳⴷⵓⴷⴰⵏⵏ ⴷ ⵓⵙⵍⵉⴳⵏ.
ⵜⵜⵓⵙⵎⵔⴰⵙⵏ ⵉⴹⵕⵉⵚⵏ ⴰⴽⴽⵯ ⵓⵣⵔⵉⴼⵏ ⴷ ⵉⵎⵙⵓⴷⵙⵏ ⴷ 
ⵉⵇⵇⴰⵏ ⴳ ⵓⵙⵙⵉⵔⵉⵡ ⵏ ⵜⵏⴼⵔⵓⵜ ⵜⵓⵛⵛⵉⵍⵜ ⵅⴼ ⵜⵎⴰⴹⵓⵏⵜ 
ⴳ 2022. ⵙ ⵓⵎⴰⵜⴰ, 38 ⵏ ⵓⵎⵕⵚⵓⵎ ⴷ ⵓⴹⵕⵉⵚ ⵓⵣⵔⵉⴼ 
ⴰⴷ ⵉⵜⵜⵓⵙⵖⵣⴰⵏⵏ. ⵜⴳⴳ ⵓⵍⴰ ⵜⵏⴱⴰⴹⵜ ⵜⴰⵣⵣⴰⵣⵜ ⵏ ⵜⵎⵀⵍⵜ 
ⵏ ⵓⴼⵙⴰⵔ ⵏ ⵡⴰⵔⵔⴰ ⴰⵏⴰⵎⵓⵏ ⴰⵎⵙⵢⵉⵡⵏ ⴳ 2023, ⵙⵉⵏ 
ⵉⵙⴳⴳⵯⴰⵙⵏ ⴹⴰⵕⵜ ⵏ ⵓⵣⵎⵣ ⴷⴰ ⴰⵙ ⵉⵜⵜⵓⵥⵍⴰⵢⵏ.



ⵜⵉⵏⵏⵓⴱⴹⴰ ⵜⴰⴷⵓⵙⴰⵏⵜ
ⵜⴰⵎⴰⵢⵏⵓⵜ ⴷ ⵓⵙⴷⵓⵙ ⵏ 
ⵜⵎⵙⴰⵙⵜⵍⵜ ⵏ ⵢⵉⴳⵔ

ⵍⵍⴰⵏⵜ ⵜⴳⵔⵓⵎⵎⴰ ⵜⵉⴷⵓⵙⴰⵏⵉⵏ ⵜⵉⵎⵓⵔⴰⵏⵉⵏ ⴳ ⵡⴰⵎⵎⴰⵙ ⵏ 
ⵓⵙⵡⵓⴷⴷⵓ ⴰⵔⴰⵎⵎⴰⵙ ⵏ ⵜⴷⵓⵙⵉ ⵜⴰⴳⴷⵓⴷⴰⵏⵜ. ⴳ ⵎⴰⴷ ⴷ 
ⵉⴷⴷⴰⵏ, ⴽⵓ ⵜⴰⵎⵏⴰⴹⵜ ⵔⴰⴷ ⵖⵓⵔⵙ ⵢⵉⵍⵉ ⵢⴰⵏ ⵓⵙⴳⵏⴰⴼ 
ⴰⵎⵙⴷⴰⵡ ⴷ ⵜⵙⴷⴰⵡⵉⵜ ⵏ ⵜⵙⵏⵉⵊⵊⵉⵜ. ⴹⴰⵕⵜ ⵏ ⵓⵙⴳⵏⴰⴼ 
ⴰⵎⵙⴷⴰⵡ ⵏ ⵟⴰⵏⵊⴰ ⴳ 2022, ⵡⵉⵏ ⵓⴳⴰⴷⵉⵔ ⴷ ⵕⵕⴱⴰⵟ 
ⴳ ⵓⴱⵔⵉⴷ ⵏ ⵓⵙⵎⴰⴷ. ⵎⴽⵍⵍⵉ ⵙⵙⵏⵜⵉⵏⵜ ⵜⵡⵓⵔⵉⵡⵉⵏ ⴳ 
ⵜⵓⵚⴽⴰ ⵏ ⴽⵕⴰⴹⵜ ⵜⵙⴷⴰⵡⵉⵢⵉⵏ ⴷ ⵓⵙⴳⵏⴰⴼ ⴰⵎⵙⴷⴰⵡ ⵏ 
ⵕⵕⴰⵛⵉⴷⵢⴰ ⴷ ⴱⵏⵉⵎⵍⵍⴰⵍ ⴷ ⴳⵯⵍⵎⵉⵎ.
ⵜⵓⴳⵉ ⵏ ⵜⵎⴰⴷⴷⴰⵙⵜ ⵜⴰⵏⴰⴼⵍⵍⴰⵜ ⵏ ⵜⴷⵓⵙⵉ ⴷ ⵜⴰⵔⵙⵍⵜ 
ⵢⴰⴹⵏ ⵏ ⵓⵙⵓⵖⴷ ⴰⴷⵓⵙⴰⵏ. ⵙ ⵓⵙⵍⵉⴳ, ⵜⵉⵡⵓⵔⵉⵡⵉⵏ ⵏ 
ⵜⵏⴱⴰⴹⵜ ⵜⴰⵏⴰⴼⵍⵍⴰⵜ ⵏ ⵜⴷⵓⵙⵉ ⴷ ⵓⵜⵓⵢ ⵏ ⵓⵙⵙⵉⵔⵉⵡ ⵏ 
ⵜⵏⴼⵔⵓⵜ ⵜⵓⵛⵛⵉⵍⵜ ⵅⴼ ⵜⵎⴰⴹⵓⵏⵜ, ⴷ ⵜⵙⵖⵣⵏⵜ ⵏ ⵜⵎⵔⵙⴰⵍ 
ⵏ ⵜⴷⵓⵙⵉ ⵜⴰⴳⴷⵓⴷⴰⵏⵜ ⴷ ⵜⵓⵙⵍⵉⴳⵜ ⴷ ⵓⵙⵜⴰⵍ ⵏ ⵓⵖⵓⴷⵓ ⵏ 
ⵜⵏⵓⴼⴰ ⵜⵜⵓⵙⵏⴽⴰⴷⵏⵉⵏ.
ⵎⴽⵍⵍⵉ ⵜⴳⴳ ⵜⵏⴱⴰⴹⵜ ⵜⴰⵙⵏⵓⵔⴰⵢⵜ ⵜⴰⵎⵖⵔⵉⴱⵉⵜ ⵏ 
ⵉⴷⴰⵎⵎⵏ ⴷ ⵜⵏⴰⴼⵓⵖⵉⵏ ⵏⵏⵙ, ⵃⵎⴰ ⴰⴷ ⵢⵉⵍⵉ ⵓⴹⴰⴽⴰⵍ ⵏ ⵜⴳⵎⵉ 
ⵏ ⴰⵙⴰⵜⵓⵎ ⵏ ⵉⴷⴰⵎⵎⵏ ⵉⵏⴼⴳⴰⵏⵏ. ⴳ ⵜⵙⴳⴰ ⵏⵏⵙ, ⴷⴰ ⵜⵙⵡⵓⵔⵉ 
ⵜⵙⵏⵓⵔⴰⵢⵜ ⵜⴰⵎⵖⵔⵉⴱⵉⵜ ⵏ ⵉⵙⴰⴼⴰⵔⵏ ⴷ ⵉⵢⴰⴼⵓⵜⵏ 
ⵉⴷⵓⵙⴰⵏⵏ ⴰⵎ ⵜⴰⵏⵎⵍⴰⵢⵜ ⵏ ⵜⵙⵔⵜⵉⵜ ⵜⴰⵏⵙⴰⵙⴼⵔⵜ 
ⵜⴰⵏⴰⵎⵓⵔⵜ, ⵙⴳ ⵓⵣⵣⵓⴳⵣ ⵏ ⵉⵙⴰⴼⴰⵔⵏ ⴳ ⵓⴳⴰⴷⴰⵣ ⴷ 
ⵉⵡⵉⵣ ⵅⴼ ⵜⵉⵍⵉⵜ ⵏⵏⵙⵏ ⴷ ⵡⴰⵜⵉⴳ ⵏⵏⵙⵏ.
ⵜⵔⵏⴰ ⴰⴷ ⵜⴷⵡⵍ ⵜⵉⵍⴰⵡⵜ ⵙ ⵓⵙⴰⵜⵜⵓⵢ ⴰⵙⵓⵍⴰⵏ ⵏ 
ⵜⵎⵙⴰⵙⵜⵍⵉⵏ ⵜⵜⵓⵥⵍⴰⵢⵏⵉⵏ ⵉ ⵜⴷⵓⵙⵉ ⵙⴳ ⵜⵉⵣⵡⵉⵔⵉ 
ⵏ ⵜⵎⴰⵥⵍⴰⵢⵜ ⵏ ⵜⵏⴱⴰⴹⵜ ⴰⴷ. ⵙⴳ 2021, ⵜⴰⵎⵙⴰⵙⵜⵍⵜ ⵏ 
ⵜⴷⵓⵙⵉ ⵜⴰⴳⴷⵓⴷⴰⵏⵜ ⵜⴰⵜⵜⵓⵢ ⵙ 55%. ⴳ 2024, ⵜⵉⵡⴹ 
31 ⵎⵍⵢⴰⵕ ⵏ ⴷⵔⵀⵎ.



ⵜⴰⵙⵔⵜⵉⵜ ⵏ ⵡⴰⴷⴰⵙ ⵉ
ⵓⵙⴱⴷⴷⵉ ⵏ ⵓⵙⵏⵣⵔⵓⴼ

ⴰⵎⵙⵏⵉⵊⵊⵉ
ⴳ ⵓⴷⵖⴰⵔ ⵏ ⵡⴰⴷⴰⵙ, ⵜⵙⵙⵏⵉⵜ ⵜⵏⴱⴰⴹⵜ ⵢⴰⵏ ⵓⵖⴰⵡⴰⵙ 
ⴰⵎⴽⴰⵢⵍⴰⵍ ⵏ ⵓⵙⵎⴰⵢⵏⵓ ⵏ 1.400 ⵏ ⵜⵎⵔⵙⵍⵜ ⵏ ⵓⵏⵀⵍⵍⴰ ⵏ 
ⵜⴷⵓⵙⵉ ⵜⴰⵎⵏⵣⵓⵜ ⵉⵍⵍⴰⵏ. ⴳ ⵓⵎⴳⴳⴰⵔⵓ ⵏ 2023, ⵜⵜⵓⴼⴽⴰⵏⵜ 
460 ⵏ ⵜⵎⵔⵙⵍⵜ ⵏ ⵓⵏⵀⵍⵍⴰ ⴰⴷⵓⵙⴰⵏ ⴰⵎⵏⵣⵓ, ⴰⵢⵍⵍⵉ ⵢⵉⵡⵙⵏ 
ⴳ ⵓⵙⵖⵓⴷⵓ ⵏ ⵓⴼⵙⴰⵔ ⵏ ⵜⵏⵓⴼⴰ ⵜⵉⴷⵓⵙⴰⵏⵉⵏ ⵜⵉⴷⵖⵔⴰⵏⵉⵏ.
ⵙⴳ ⵢⵓⵍⵢⵓⵣ 2022, ⵢⵉⵡⵙ ⵓⵎⵙⴰⵙⴰ ⵏ ⵓⵙⴰⵜⵉ ⴰⵍⴰⵙ ⵏ 
ⵓⵙⵏⵎⴰⵍⴰ ⵏ ⵓⵙⵎⵓⵜⵜⴳ ⴳ ⵢⵉⴳⵔ ⴰⴷⵓⵙⴰⵏ, ⴰⴽⴷ ⵜⵉⵎⵀⴰⵍ 
ⵜⵉⴽⵎⴰⵎⵉⵏ ⵃⵎⴰ ⴰⴷ ⵜⵉⵍⵉ ⵜⴰⵜⵜⵓⵢⵜ ⵏ ⵓⵟⵟⵓⵏ ⵏ ⵉⴳⵓⵍⴰⴼ 
ⵉⵜⵜⵓⵙⵎⴰⵜⵜⴰⴳⵏ, ⵏⴰⵡⴹ 177.000 ⵏ ⵓⵎⵙⵡⵓⵔⵉ ⴳ 
ⵓⵙⴳⴳⵯⴰⵙ ⵏ 2030. ⴰⵣⵎⵣ ⵏ ⵓⵙⵎⵓⵜⵜⴳ ⴷ ⵜⴰⵜⵜⵓⵢⵜ ⵏ 
ⵡⵓⵟⵟⵓⵏ ⵏ ⵉⵎⵃⴹⴰⵕⵏ ⴷ ⵓⵙⵡⵓⵔⵉ ⵏⵏⵙⵏ ⴰⵏⵎⵏⴰⴹ ⴳⴰⵏ ⵙⴳ 
ⵜⵉⵎⵀⴰⵍ ⵜⵉⴽⵎⴰⵎⵉⵏ ⴰⴼⴰⴷ ⴰⴷ ⵏⴰⵡⴹ ⴰⵡⵜⵜⴰⵙ ⴰⴷ.
ⵜⵉⵣⵎⵎⴰⵔ ⴰⴷ ⴰⴽⴽⵯ ⵔⴰⴷ ⴰⵡⵙⵏⵜ ⴳ ⵜⴰⵜⵜⵓⵢⵜ ⵜⴰⵅⴰⵜⴰⵔⵜ 
ⴳ ⵡⵓⵟⵟⵓⵏ ⵏ ⵉⴳⵓⵍⴰⴼ (ⵉⵎⵙⴳⵏⴰⴼⵏ, ⵉⵎⵙⴰⵙⴼⵔⵏ, 
ⵉⵏⵙⵎⴰⴳⴰⵍⵏ ⴷ ⵜⴰⵣⵣⵓⵍⵉⵏ ⵜⵉⵜⵉⵇⵏⵉⵢⵉⵏ) ⵉⵜⵜⵓⵙⵎⴰⵜⵜⴰⴳⵏ 
ⴳ ⵜⵎⵏⴰⴹⵉⵏ ⴰⴽⴽⵯ, ⵃⵎⴰ ⴰⴷ ⵏⴰⵡⴹ 45 ⵏ ⵓⵎⵙⵡⵓⵔⵉ ⴳ 
ⵜⴷⵓⵙⵉ ⵉ 10.000 ⵏ ⵓⵎⵣⴷⴰⵖ ⴳ ⵓⴽⵛⵛⵓⵎ ⵏ ⵓⵙⴳⴳⵯⴰⵙ 
ⵏ 2030.



ⴰⵙⵔⵇⴱ ⵏ ⵉⵎⵙⵡⵓⵔⵉⵢⵏ ⴳ
ⵢⵉⴳⵔ ⴰⴷⵓⵙⴰⵏ, ⴰⴹⴰⴽⴰⵍ ⵏ

ⵓⵖⵓⴷⵓ ⵏ ⵜⵏⵓⴼⴰ
ⵜⵙⵙⵏⵜⵉ ⵜⵏⴱⴰⴹⵜ ⴳ ⵓⵣⵣⵔⴰⵢ ⵏ ⵓⵙⵓⵜⵔ ⴰⵎⵣⵔⴰⵢ ⵏ 
ⵉⵎⵙⴳⵏⴰⴼⵏ, ⵙ ⵜⵙⵏⵙⵉ ⵏ ⵓⵏⵎⵎⴰⵍ 509 (ⵉⵜⵜⵓⴼⴽⴰⵏ ⵉ 
ⵉⴷⵓⴽⵜⵓⵔⵏ ⵏ ⵓⵡⴰⵏⴽ) ⵅⴼ ⵉⵎⵙⴳⵏⴰⴼⵏ ⴳ ⵢⵉⴳⵔ ⴰⴳⴷⵓⴷⴰⵏ, 
ⵙⴳ 1 ⵉⵏⵏⴰⵢⵔ 2023 ⴷ ⵙ ⵓⵙⵏⵎⴰⵍⴰ ⵏ ⵓⵙⵉⵍⵉ ⴳ ⵓⵙⵎⵉⵍ ⴷ 
ⵜⵙⴽⵯⴼⵍⵜ ⵉ ⵉⵏⵙⵎⴰⴳⴰⵍⵏ.
ⴷⴰ ⵉⵙⵏⴽⴰⴷ ⵓⵙⵍⴳⵏ ⵉⵥⵍⵉⵏ ⵙ ⵜⵡⵓⵔⵉ ⵜⴰⴷⵓⵙⴰⵏⵜ 
ⵢⴰⵏ ⵓⵏⴳⵔⴰⵡ ⵏ ⵡⴰⵔⵔⴰⵣⵏ ⵉⵎⵥⵍⴰⵢⵏ ⵙ ⵢⴰⵏ ⵓⴳⵣⵣⵓⵎ 
ⴰⵔⵎⵙⴽⵉⵍ ⴷ ⵢⴰⵏ ⵓⴳⵣⵣⵓⵎ ⴰⵎⵙⴽⵉⵍ, ⵉⴱⴷⴷⵏ ⵅⴼ 
ⵜⵡⵓⵔⵉⵡⵉⵏ ⵜⵉⵣⵣⵓⵍⴰⵏⵉⵏ ⵜⵜⵡⴰⴳⴳⵏⵉⵏ. ⵜⴳ ⵓⵍⴰ ⵜⵉⵍⴰⵍⵜ 
ⵜⴰⵎⵙⵏⵉⵊⵊⵉⵜ ⴳ ⵢⵉⴳⵔ ⴰⴷⵓⵙⴰⵏ, ⵜⴰⴷ ⵉⴱⴷⴷⵏ ⵅⴼ 
ⵜⵓⵔⴰⴳⵜ ⴷ ⵓⵜⵓⵢ.
ⴷⴰ ⵜⵎⵎⴰⵍ ⵜⵎⵔⵏⵉⵡⵜ ⵏ ⵜⵖⵔⴰⴷ ⴳ ⵜⴰⵣⵣⵓⵍⵉⵏ ⴰⴽⴽⵯ 
ⵜⵉⴷⵓⵙⴰⵏⵉⵏ ⵜⵉⴳⴷⵓⴷⴰⵏⵉⵏ ⴰⴷⴷⵓⵔ ⴷⴰ ⵜⴰⴽⴽⴰ ⵜⵏⴱⴰⴹⵜ ⵉ 
ⵓⵙⴷⵓⵙ ⵏ ⵜⵙⵖⵏⵜ ⵜⴰⴳⴷⵓⴷⴰⵏⵜ ⵜⴰⴷⵓⵙⴰⵏⵜ ⴷ ⵜⴼⴰⴷⵉⵡⵉⵏ 
ⵜⵉⴽⵎⴰⵎⵉⵏ ⵏ ⵡⵉⴷ ⵉⵙⵡⵓⵔⵉⵏ ⴳ ⵢⵉⴳⵔ ⴰⴷ. ⵥⵍⵉⵏⵜ 
ⵜⴰⵜⵜⵓⵢⵉⵏ ⴰⴷ ⵉ ⵎⵕⵕⴰ ⵜⴰⵣⵣⵓⵍⵉⵏ  ⵜⵙⴽⵯⴼⴰⵍ, ⵍⴽⵎⵏⵜ 
+3.800 ⵏ ⴷⵔⵀⵎ ⴳ ⴽⵓ ⴰⵢⵢⵓⵔ.



ⴰⵙⴷⵔⴼⵉⴰⵙⴷⵔⴼⵉ
ⵏ ⵜⵣⵎⵎⴰⵔ ⵙ ⵏ ⵜⵣⵎⵎⴰⵔ ⵙ 
ⵓⵙⵎⵓⵜⵜⴳ ⴷ ⵓⵙⵎⵓⵜⵜⴳ ⴷ 

ⵜⴷⵍⵙⴰ ⵜⵓⴷⵔⵜ ⵜⴷⵍⵙⴰ ⵜⵓⴷⵔⵜ 
ⴰⴽⴽⵯⴰⴽⴽⵯ



ⵜⵉⵣⵎⵎⴰⵔ ⵜⵉⴽⵎⴰⵎⵉⵏ
ⵉ ⵓⵙⴱⵓⵖⵍⵓ ⵏ ⵓⵖⵓⴷⵓ ⵏ 

ⵓⵙⵍⵎⴷ
ⴳ ⵡⴰⴷⴰⴼ ⵏ 2023, ⵜⵙⵙⵏⵜⵉ ⵜⵏⴱⴰⴹⵜ “ⵜⵉⵏⵎⴰⵍ 
ⵜⵉⵎⵣⵡⵓⵔⴰ”, ⵢⴰⵏ ⵓⵙⵖⵏⵓ ⵏ ⵜⵎⵔⵙⵍⵜ ⵉ ⵡⴰⵏⵏⴰⵍ ⵏ ⵉⵍⵎⵎⵓⴷⵏ 
ⴷ ⵓⵙⴱⴷⴷⵉ ⵏ ⵉⴼⵉⵍ ⴰⵏⵎⵍⴰⵏ ⴳ ⵜⵉⵏⵎⵍ ⵜⴰⵎⵏⵣⵓⵜ. 626 ⵏ 
ⵜⵉⵏⵎⵍ ⴷ ⵎⴰⴷ ⵏⵏ ⵢⴰⵥⵏ ⵉ 322.000 ⵏ ⵓⵏⵍⵎⴰⴷ ⴷ ⵜⵏⵍⵎⴰⴷⵜ 
ⵙⵙⴱⵖⵔⵏ ⴳ ⵜⵉⵔⵉⵎⵜ ⴰⴷ, ⴷⴰⵜ ⵏ ⵓⵙⵙⵉⵔⵉⵡ ⴰⵙⴳⵯⵙⴰⵏ 
ⵙ 2000 ⵏ ⵜⵉⵏⵎⵍ  ⵜⴰⵎⵏⵣⵓⵜ ⴳ ⵡⴰⴷⴰⴼ ⵏ 2024 ⴷ ⵢⴰⵜ 
ⵜⴰⵜⵜⵓⵢⵜ ⵜⴰⵣⵣⵉⴳⵣⴰⵏⵜ ⵙ ⵡⵓⵟⵟⵓⵏ ⵏ 500 ⵏ ⵓⵙⵉⵏⴰⵏ ⵏ 
ⵓⵙⵎⵓⵜⵜⴳ ⴳ ⴽⵓ ⴰⵙⴳⴳⵯⴰⵙ ⴳ ⵡⴰⴷⴰⴼ ⵏ 2026.
ⴳ ⵜⵉⵏⵎⴰⵍ ⴰⴷ ⵜⵉⵎⵣⵡⵓⵔⴰ, ⴰⵖⴰⵡⴰⵙ ⵏ TaRL ⵉⵡⴰⵜⵜⵙⵏ 
ⴰⵙⵓⵖⴷ ⵏ ⵓⵎⴰⵟⵍ ⵏ ⵉⵍⵎⵎⵓⴷⵏ ⵉⵡⵛⴰ ⵜⵉⵢⴰⴼⵓⵜⵉⵏ ⵥⵍⵉⵏⵉⵏ: 
ⵔⵣⵏ ⵉⵏⵍⵎⴰⴷⵏ ⵙⵉⵏ ⵉⵙⴳⴳⵯⴰⵙⵏ ⵏ ⵉⵍⵎⵎⵓⴷⵏ, ⵎⴽⵍⵍⵉ ⴷ 
ⵉⵡⵉⵏ ⵉⵙⵜⴰⵍⵏ ⵉⵎⵣⵡⵓⵔⴰ ⵉⵜⵜⵡⴰⴳⴳⵏ ⴳ ⵜⵓⵜⵍⴰⵢⵉⵏ ⴷ 
ⵜⵓⵙⵏⴰⴽⵜ!
ⵜⴳⴳ ⵓⵍⴰ ⵜⵏⴱⴰⴹⵜ ⴰⵍⴰⵙ ⵏ ⵜⵡⵉⵍⴰ ⵏ ⵉⵙⵎⵓⵜⵜⴳⵏ ⵏ ⵉⵙⵍⵎⴰⴷⵏ, 
ⵜⵥⵍⵉ ⴰⵙ ⵙⵎⵎⵓⵙ ⵉⵙⴳⴳⵯⴰⵙⵏ: ⴽⵕⴰⴹ ⵉⵙⴳⴳⵯⴰⵙⵏ 
ⵏ ⵜⵓⵔⴰⴳⵜ ⵜⴰⴷⵙⵍⴰⵏⵜ ⴳ ⵜⵙⴷⴰⵡⵉⵢⵉⵏ ⵏ ⵓⵙⴳⵎⵉ, ⵢⴰⵏ 
ⵓⵙⴳⴳⵯⴰⵙ ⵏ ⵓⵙⵎⵓⵜⵜⴳ ⴰⵣⵣⵓⵍⴰⵏ ⴳ ⵡⴰⵎⵎⴰⵙ ⴰⵏⵎⵏⴰⴹ 
ⵏ ⵜⴰⵣⵣⵓⵍⵉⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ, ⴳ ⵓⵎⴳⴳⴰⵔⵓ ⵢⴰⵏ 
ⵓⵙⴳⴳⵯⴰⵙ ⵏ ⵓⵙⴰⵏⵓⵏ ⵙ ⵜⵖⵔⴰⴷ ⵎⵏⵉⴷ ⵏ ⵉⵏⵍⵎⴰⴷⵏ. 4 ⵏ ⵉⴷ 
ⵎⵍⵢⴰⵕ ⵏ ⴷⵔⵀⵎ ⴰⴷ ⵉⵜⵜⵓⵥⵍⴰⵢⵏ ⵉ ⵓⵙⵎⵓⵜⵜⴳ ⵖⵉⴷ ⵙ 
2026 ⴰⴼⴰⴷ ⴰⴷ ⵢⵉⵍⵉ ⵓⵙⵎⵓⵜⵜⴳ ⵏ 50.000 ⵏ ⵓⵙⵍⵎⴰⴷ 
ⵓⵙⵍⵉⴳ ⴳ ⵜⵎⴰⵙⵙⴰⵏⵉⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ.



ⴰⵙⵙⴰⵔⵓ ⵉ ⵓⵙⴱⴷⴷⵉ 
ⵏ ⵉⵎⵢⴰⴳⴰⵔⵏ ⵉⵏⵎⵍⴰⵏⵏ ⴷ 

ⵉⵎⵓⵔⴰⵏⵏ
ⵙ ⵓⵙⵙⴰⵔⵓ ⴳ ⵓⵙⵍⵎⴷ ⴰⵎⵣⵡⴰⵔⵓ (4-6 ⵉⵙⴳⴳⵯⴰⵙⵏ) ⴷ 
ⵡⴰⵙⵙⴰⵢ ⴷ ⵜⵙⵉⵔⵎⵜ ⵜⴰⵏⵎⵍⴰⵏⵜ, ⵜⵙⵡⵓⵔⵉ ⵜⵏⴱⴰⴹⵜ ⵅⴼ 
ⵓⵙⵎⵀⵍ ⵏ ⵜⵎⵀⴰⵍ ⴰⴽⴽⵯ ⴷ ⵉⵎⴰⵙⵙⵏ ⵃⵎⴰ ⴰⴷ ⵜⵙⴱⴷⴷ 
ⵉⴼⵉⵍ ⴰⵏⵎⵍⴰⵏ, ⵙⵍⴰⵡⴰⵏ ⴰⴽⴽⵯ ⴳ ⵡⴰⵏⵙⴰ ⴰⴼⴰⵔⴰⵏ.
ⵙ ⵎⴰⴷ ⵉⵥⵍⵉⵏ ⵙ ⵓⵙⵍⵎⴷ ⴰⵎⵣⵡⴰⵔⵓ, ⵉⵍⵍⴰ ⵓⵙⴰⵜⵜⵓⵢ 
ⴰⵅⴰⵜⴰⵔ ⵏ ⵜⵎⵙⴰⵙⵜⵍⵜ ⵉⵜⵜⵓⵥⵍⴰⵢⵏ ⵙⴳ 1,9 ⵎⵍⵢⴰⵕ ⵏ 
ⴷⵔⵀⵎ ⴳ ⵡⴰⴷⴰⴼ ⵏ ⵓⵙⴳⴳⵯⴰⵙ ⵏ 2021 ⴰⵔ 2,4 ⵎⵍⵢⴰⵕ ⵏ 
ⴷⵔⵀⵎ ⴳ ⵡⴰⴷⴰⴼ ⴰⵏⵎⵍⴰⵏ ⵏ ⵓⵙⴳⴳⵯⴰⵙ ⵏ 2023, ⴰⴽⴷ ⵢⴰⵜ 
ⵜⴰⵜⵜⵓⵢⵜ ⵜⴰⵎⵥⵍⴰⵢⵜ ⵏ ⵡⴰⵏⵏⴰⵍ ⵉⵜⵜⵓⴼⴽⴰⵏ ⵉ ⵜⵎⵙⵎⵓⵏⵉⵏ 
ⵜⵉⵎⴷⵔⴰⵡⵉⵏ, ⵏⵏⴰ ⵉⵜⵜⵓⵙⵜⴰⵢⵏ ⵙ ⵜⴱⵔⵉⴷⵜ ⵜⴰⵎⵏⵖⵓⴷⵜ. ⴳ 
ⵡⴰⴷⴰⴼ ⴰⵏⵎⵍⴰⵏ ⵏ ⵓⵙⴳⴳⵯⴰⵙ ⵏ 2023, ⵢⵓⴷⴼ ⵎⴰⴷ ⵢⴰⵥⵏ 
ⵉ 80% ⵏ ⵡⴰⵣⵣⴰⵏ ⵏⴳⵔ 4 ⴷ 6 ⵏ ⵉⵙⴳⴳⵯⴰⵙⵏ  ⵙ ⵓⵙⵍⵎⴷ 
ⴰⵎⵣⵡⴰⵔⵓ, ⵢⵉⵍⵉ ⵓⵕⵥⵥⵓⵎ ⵏ 4.700 ⵏ ⵜⴷⴰⵍⴰ ⵜⴰⵎⴰⵢⵏⵓⵜ 
ⴷ ⵓⵙⵡⵓⵔⵉ ⵏ 6.000 ⵏ ⵓⵎⵙⴳⵎⵉ ⵓⵙⵍⵉⴳ ⴳ ⵜⵎⵥⵉ.
ⵙ ⵓⵙⵎⵓⵙⵙⵓ ⵏ ⵉⵙⵡⵉⵔⵏ ⴰⴽⴽⵯ ⵉⵎⵓⵔⴰⵏⵏ, ⵢⴰⵜⵜⵓⵢ ⵡⵓⵟⵟⵓⵏ 
ⵏ ⵉⵏⵍⵎⴰⴷⵏ ⵉⵎⵙⴱⵖⵔⵏ ⴳ ⵡⴰⵙⵙⴰⵢ ⴰⵏⴰⵎⵍⴰⵏ ⵙⴳ 442.604 
ⵏ ⵓⵏⵍⵎⴰⴷ ⴳ 2021 ⴰⵔ 530.748 ⴳ ⵡⴰⴷⴰⴼ ⵏ 2023. 
+20% ⵏ ⵓⵏⵍⵎⴰⴷ ⴰⵎⵙⴱⵖⵔ ⵖⴰⵙ ⴳ ⵙⵉⵏ ⵉⵙⴳⴳⵯⴰⵙⵏ. ⵙ 
ⵎⴰⴷ ⵉⵥⵍⵉⵏ ⵙ ⵜⵙⵉⵔⵎⵜ ⵜⴰⵏⵎⵍⴰⵏⵜ, ⵜⴰⵜⵜⵓⵢ ⵜⵎⵙⴰⵙⵜⵍⵜ 
ⵏ ⵜⴳⵯⵏⵙⴰⵏⵉⵏ ⴷ ⵜⵙⵉⵔⴰⵎ ⵙⴳ 1,5 ⵎⵍⵢⴰⵕ ⵏ ⴷⵔⵀⵎ ⴳ 
2021 ⴰⵔ 1,8 ⵎⵍⵢⴰⵕ ⵏ ⴷⵔⵀⵎ ⴳ 2023.



ⵢⴰⵏ ⵓⵏⴳⵔⴰⵡ ⴰⵎⴰⵢⵏⵓ ⵏ 
ⵉⵙⵍⵎⴰⴷⵏ ⵉ ⵓⵙⵙⵓⵜⴳ ⵏ 
ⵜⴰⵣⵣⵓⵍⵉⵏ ⵜⵉⵙⴳⵎⴰⵏⵉⵏ

ⵢⵉⵡⵙ ⵓⵎⵙⴰⵙⴰ ⴷⴰ ⵜⴳⴳ ⵜⵏⴱⴰⴹⵜ ⴰⴽⴷ 5 ⵏ ⵉⵏⵎⵓⵍⵍⴰ ⵖⵓⵔ 
ⵜⴰⵙⵎⴷⵢⴰⵜ ⵉⴳⴳⵓⵜⵏ ⴳ 26 ⴷⵓⵊⴰⵏⴱⵉⵔ 2023, ⴳ ⵓⴼⵙⴰⵢ 
ⵏ ⵉⵙⵓⵜⴰⵔ ⵉⵣⴷⵉⵏ ⴷ ⵓⵏⴳⵔⴰⵡ ⵏ ⵉⵙⵍⵎⴰⴷⵏ ⴷ ⵓⴼⵙⴰⵢ 
ⴰⵙⵎⵓⵔⴰⵏ ⵏ ⵜⴰⵙⵙⴰⵙⵜ ⵏ ⵉⵎⵙⵡⵓⵔⵉⵢⵏ ⵙ ⵜⵎⵢⴰⵇⵇⵏⵜ.
ⵜⵓⵛⴰ ⵜⵏⴱⴰⴹⵜ ⵢⴰⵜ ⵜⵉⵏⴷⵉ ⵜⴰⵎⵇⵇⵔⴰⵏⵜ ⵉ ⵉⵙⵓⵜⴰⵔ 
ⵓⵣⵔⵉⴼⵏ ⵏ ⵉⵙⵍⵎⴰⴷⵏ : ⴰⵙⵢⵉⵡⵏ ⵏ ⵓⵏⴳⵔⴰⵡ ⴳ ⵜⵙⵖⵏⵜ 
ⵜⴰⴳⴷⵓⴷⴰⵏⵜ, ⵜⴰⵜⵜⵓⵢⵜ ⵏ ⵜⵖⵔⴰⴷ ⵙⴳ 2024, ⴰⵙⵓⵖⴷ ⵏ 
ⵉⵙⴰⴽⴰⵜⵏ ⵉⵣⵣⵓⵍⴰⵏⵏ, ⴰⵙⵖⵓⴷⵓ ⵏ ⵉⴷⵉⴱⵍⵓⵎⵏ ⴷ ⵓⵙⵎⵓⵜⵜⴳ 
ⴰⵙⵓⵍⴰⵏ.
ⵃⵎⴰ ⴰⴷ ⵢⵉⵍⵉ ⵓⵙⵔⵇⴱ ⵅⴼ ⵜⵣⵎⵎⴰⵔ ⵏⵏⵙⵏ ⵜⵉⵎⵇⵇⵔⴰⵏⵉⵏ, 
ⵙⵙⴱⵖⵔⵏ ⵉⵙⵍⵎⴰⴷⵏ ⴰⴽⴽⵯ ⵙⴳ ⵜⵎⵔⵏⵉⵡⵜ ⵜⵓⵣⴷⵉⴳⵜ 
ⵜⴰⵢⵓⵔⴰⵏⵜ ⴳ ⵜⵖⵔⴰⴷ ⵏⵏⵙⵏ. ⵜⴰⵎⵔⵏⵉⵡⵜ ⴳ ⵜⴷⵔⵙⵉ ⵏⵏⵙⵏ 
1.500 ⵏ ⴷⵔⵀⵎ ⴽⵓ ⴰⵢⵢⵓⵔ ⴳ ⵓⵙⵙⵏⵜⵉ ⵏ ⵓⵙⴰⴽⴰ ⴰⵣⵣⵓⵍⴰⵏ 
ⴷ ⵔⴰⴷ ⵜⴰⵡⴹ 5.100 ⵏ ⴷⵔⵀⵎ ⴰⵎ ⵜⴰⵎⵔⵏⵉⵡⵜ ⵜⴰⵢⵢⵓⵔⴰⵏⵜ 
ⴳ ⵓⵙⵎⵓⵔ ⵏ ⵓⵙⴽⴰ ⴰⵣⵣⵓⵍⴰⵏ!



ⵢⴰⵏ ⵓⴼⵙⴰⵔ ⴰⴷⵍⵙⴰⵏ 
ⵉⴷⵓⵙⵏ, ⵙⵍⴰⵡⴰⵏ ⴰⴽⴽⵯ ⵉ 

ⵉⵄⵔⵔⵉⵎⵏ
ⵜⵙⵙⵏⵜⵉ ⵜⵏⴱⴰⴹⵜ ⵢⴰⵏ ⵓⵙⵖⵏⵓ ⵉⵡⴰⵜⵜⵙⵏ ⴰⵕⵥⵥⵓⵎ ⵏ 150 
ⵏ ⵜⴷⴰⵍⴰ ⵏ ⵙⵙⵉⵏⵉⵎⴰ, ⴷⵉⴳⵙ ⵢⴰⵜ ⵜⵎⴽⵕⴰⴹⵜ ⵉⵏⵏⵓⵕⵥⵎⵏ, 
ⴳ ⵜⵉⵣⵡⵉⵔⵉ ⵏ 2024. ⵜⴰⵙⵏⵜⴰⵢⵜ ⴰⴷ ⵜⵡⴰⵜⵜⵙ ⴰⵙⴷⵓⵙ 
ⵏ ⵓⵙⴳⴷⵣ ⵏ ⵜⴷⵍⵙⴰ ⵏ ⵙⵙⵉⵏⵉⵎⴰ ⴷ ⵓⵙⵔⵇⴱ ⵏ ⵙⵙⵉⵏⵉⵎⴰ 
ⵜⴰⴷⵖⵔⴰⵏⵜ, ⵙ ⵓⴱⵟⵟⵓ ⴰⵎⵓⴼⴰⵢ ⵏ ⵍⴰⴼⵍⴰⵎ ⵉⵎⵖⵔⵉⴱⵉⵢⵏ 
ⴷ ⵉⴱⵕⵕⴰⵏⵉⵢⵏ.
ⵙ ⵓⵙⵎⴰⵢⵏⵓ ⵏ ⵜⴳⵔⵓⵎⵎⴰ ⵜⴰⵣⵔⴼⴰⵏⵜ ⵏ ⵓⴼⵔⴰⴳ ⵏ ⵉⵣⵔⴼⴰⵏ 
ⵏ ⵓⵎⴳⴰⵢ ⴷ ⵉⵣⵔⴼⴰⵏ ⵉⵏⵓⵔⴰⴳ, ⴷ ⵓⵙⵎⵙⴰⵙⴰ ⵏⵏⵙⵏ ⴰⴽⴷ 
ⵉⵍⵓⴳⵏⵏ ⵉⴳⵔⴰⵖⵍⴰⵏⵏ ⵉⵣⴷⵉⵏ ⴷ ⵜⵉⵍⵉⵜ ⵜⴰⵡⵏⴳⵉⵎⵜ, 
ⵜⵙⵡⵓⵔⵉ ⵜⵏⴱⴰⴹⵜ ⵅⴼ ⵓⵙⵎⵀⵍ ⵉⵎⴰⵙⵙⵏ ⵏⵏⴰ ⵔⴰⴷ ⵢⴰⵡⵙ 
ⴳ ⵓⵙⵙⵓⵜⴳ ⵏ ⵡⴰⵢⴷⴰ ⴷ ⵜⴳⵎⵉ ⵏ ⵜⵎⴳⵓⵔⴰ ⵜⵉⴷⵍⵙⴰⵏⵉⵏ 
ⵜⵉⵎⵙⵏⴼⵍⵓⵍⵉⵏ. ⵙ ⵓⵢⴰ, ⴰⵙⵎⵓⵙⵙⵓ ⵏ ⵜⴷⵎⵙⴰ ⵜⴰⴷⵖⵔⴰⵏⵜ.
ⴰⴼⴰⴷ ⴰⴷ ⵢⵉⵍⵉ ⵓⵙⵔⵇⴱ ⵏ ⵜⵎⴷⵔⴰⵡⵜ ⵜⵓⵎⵏⵉⴳⵜ ⵏ 
ⵉⵄⵔⵔⵉⵎⵏ ⴳ ⵜⵓⴷⵔⵜ ⵜⴰⴷⵍⵙⴰⵏⵜ ⴷ ⵜⵎⴰⵏⵓⵏⵜ ⴷ ⵜⵎⴰⵍⵍⴰⵢⵜ 
ⵏ ⵜⵎⴰⵣⵉⵔⵜ, ⵜⵙⵙⵏⵜⵉ ⵜⵏⴱⴰⴹⵜ ⵜⵉⴼⵔⴽⵜ ⵏ ⵜⵙⵉⵔⵉⵎⵜ 
ⵏ “ ⴰⵎⵣⵣⵔⵉ ⵏ ⵉⵄⵔⵔⵉⵎⵏ” ⵉ 100.000 ⵏ ⵓⵄⵔⵔⵉⵎ 
ⵏⴳⵔ 16 ⴷ 30 ⵏ ⵓⵙⴳⴳⵯⴰⵙ, ⴰⵢⵍⵍⵉ ⴰⵙⵏ ⵉⵜⵜⴰⵡⵙⵏ ⴳ 
ⵡⴰⴷⴰⴼ ⵙ ⴱⴰⵟⵍ ⵙ  ⵡⴰⵏⵙⴰⵜⵏ ⵉⵎⴰⵍⵍⴰⵢⵏ ⴷ ⵉⵙⴰⵍⴰⵢⵏ, 
ⴰⵡⴷ ⴰⵙⵙⵉⴷⵔⵓⵙ ⵏ ⵡⴰⵜⵉⴳ ⴳ ⵢⵉⴳⵔⴰⵏ ⵉⴷⵍⵙⴰⵏⵏ ⴷ 
ⵉⵎⴰⵏⵓⵏⵏ ⴷ ⵉⵎⴰⵍⵍⴰⵢⵏ ⴷ ⵡⴰⵙⵙⴰⵢ. ⵜⴰⵙⵏⵜⴰⵢⵜ ⴰⴷ ⵔⴰⴷ 
ⵜⴻⵜⵜⵓⵙⵎⴰⵜⴰ ⵙ ⵜⴱⵔⵉⴷⵜ ⵜⴰⵣⵣⵉⴳⵣⴰⵏⵜ ⴳ ⵓⵙⵡⵉⵔ 
ⴰⵏⴰⵎⵓⵔ.



ⴰⵎⵉⵔⵓ ⴰⵎⴽⴰⵢⵍⴰⵍ ⵉ 
ⵓⵙⵍⵎⴷ ⴰⵏⴰⴼⵍⵍⴰ ⴷ 
ⵓⵔⵣⵣⵓ ⴰⵎⴰⵙⵙⴰⵏ

ⵜⵙⵙⵏⵜⵉ ⵜⵏⴱⴰⴹⵜ ⵢⴰⵏ ⵓⵎⵉⵔⵓ ESRI 2030 ⵉ ⵓⵙⵎⴰⵢⵏⵓ 
ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴳ ⵍⵎⵖⵔⵉⴱ, 
ⴰⵡⵜⵜⴰⵙ ⵏⵏⵙ ⴰⵎⵓⵔⵙ ⴷ ⵓⵙⵏⴼⵍⵓⵍ. ⴰⵎⵉⵔⵓ ⴰⴷ ⴷⴰ 
ⵉⵙⵎⴰⵢⵏⵓ ⵜⴰⴱⵉⴷⴰⴳⵓⵊⵉⵜ, ⵉⵙⵔⵇⴱ ⵜⵉⵍⴳⴳⵯⵉⵜⵉⵏ ⴷ 
ⵉⵙⴰⴽⴰⵜⵏ ⵏ ⵓⵎⵓⵔⵙ ⴰⴳⵏⵙⵓ ⵏ ⵜⵙⴷⴰⵡⵉⵜ, ⵉⵙⴱⵓⵖⵍⵓ 
ⵜⵉⵏⵏⵓⴱⴹⴰ, ⵙⵍⴰⵡⴰⵏ ⴰⴽⴽⵯ ⴳ ⵓⵙⵡⵉⵔ ⴰⵎⵓⵔⴰⵏ.
ⴳ ⵓⵙⴰⵜⵉ ⴰⴷ, ⵉⵙⵎⴷ ⵓⵎⵙⵢⴰⵡⴰⴹ ⴰⵏⴰⵎⵓⵏ ⴰⴽⴷ ⵉⵙⵍⵎⴰⴷⵏ ⵏ 
ⵓⵙⵍⵎⴷ ⴰⵏⴰⴼⵍⵍⴰ ⵙ ⵜⵙⵖⵣⵏⵜ ⵏ ⵢⴰⵏ ⵓⵎⵙⴰⵙⴰ ⴳ ⴽⵟⵓⴱⵕ 
2022, ⵉⵜⵜⵙⴷⴷⵉⴷⵏ ⵅⴼ ⵓⵙⵙⵓⵜⴳ ⵏ ⵓⵏⴳⵔⴰⵡ ⵏⵏⵙⵏ ⴷ ⵜⵓⴳⵉ 
ⵏ ⵜⵍⴳⴳⵯⵉⵜⵉⵏ ⵉ ⵉⵙⵍⵎⴰⴷⵏ ⵉⵎⵔⵣⵓⵜⵏ, ⴰⴽⴷ ⵉⴱⴷⴷⵉ ⵅⴼ 
ⵜⵉⵔⵎⵉⵜ ⵜⴰⵣⵣⵓⵍⴰⵏⵜ ⴳ ⵡⴰⴷⴰⴼ ⵙ ⵜⵙⵖⵏⵜ ⵜⴰⴳⴷⵓⴷⴰⵏⵜ, 
ⴷ ⵢⴰⵜ ⵜⵎⵔⵏⵉⵡⵜ ⵢⵉⵡⴹⵏ 3.000 ⵏ ⴷⵔⵀⵎ.



ⴰⴼⵔⴰⴳⴰⴼⵔⴰⴳ
ⵏ ⵉⵎⵙⵡⵓⵔⵉⵢⵏ ⵏ ⵉⵎⵙⵡⵓⵔⵉⵢⵏ 

ⴷ ⵓⵙⵔⵇⴱ ⴷ ⵓⵙⵔⵇⴱ 
ⵏ ⵓⵙⵙⴰⵔⵓⵏ ⵓⵙⵙⴰⵔⵓ



17ⵉⵖⴰⵡⴰⵙⵏ ⵉⵎⵙⵏⴼⵍⵓⵍⵏ ⵉ 
ⵓⵙⵙⵉⴷⵔ ⵏ ⵓⵙⵡⵓⵔⵉ ⴹⴰⵕⵜ 

ⵏ ⵓⴱⴰⵢⵢⵓⵕ ⵏ ⴽⵓⴼⵉⴷ-19
ⴰⵎ ⵢⴰⵜ ⵜⵎⴳⴳⵉⵜ ⵜⴰⵎⴷⴷⵔⴼⵓⵜ ⴹⴰⵕⵜ ⵏ ⴽⵓⴼⵉⴷ-19, 
ⵜⵙⵙⵏⵜⵉ ⵜⵏⴱⴰⴹⵜ ⴰⵖⴰⵡⴰⵙ ⵏ “ⴰⵡⵕⴰⵛ”, ⴰⵖⴰⵡⴰⵙ ⵏ 
ⵜⵡⵓⵔⵉⵡⵉⵏ ⵜⵉⵎⵥⵢⴰⵏⵉⵏ ⴷ ⵜⵎⵇⵇⵔⴰⵏⵉⵏ ⵏⵏⴰ ⵉⵡⵛⴰⵏ, 
ⴰⵔ ⵓⵎⴳⴳⴰⵔⵓ ⵏ ⵓⵙⴳⴳⵯⴰⵙ 2023, 221.486 ⵏ ⵓⵙⵓⵍⴼ 
ⵏ ⵜⵡⵓⵔⵉ ⵜⴰⴷⵖⵢⴰⵏⵜ, ⵙ ⵢⴰⵜ ⵜⵎⵙⴰⵙⵜⵍⵜ ⵏ 4,5 ⵏ ⵉⴷ 
ⵎⵍⵢⴰⵕ ⵏ ⴷⵔⵀⵎ. ⴷ ⵎⴰⴷ ⵢⴰⵥⵏ ⵉ 60% ⵏ ⵉⵎⵙⴱⵖⵔⵏ ⴳ 
ⵓⵖⴰⵡⴰⵙ ⴰⴷ, ⵣⴷⵖⵏ ⴳ ⵡⴰⵏⵙⴰⵜⵏ ⵉⴼⴰⵔⴰⵏⵏ, ⴷⵉⴳⵙⵏ 30% 
ⵏ ⵜⵎⵖⴰⵔⵜ.
ⴳ ⵓⵙⴳⴳⵯⴰⵙ ⵏ 2022 ⴷ 2023, ⵢⵉⵡⴹ ⵡⵓⵟⵟⵓⵏ ⵏ 
ⵉⵎⵙⴱⵖⵔⵏ ⴳ ⵓⵖⴰⵡⴰⵙ ⵏ “ⴼⵓⵕⵚⴰ” ⵉⵥⵍⵉⵏ ⵉ ⵜⴹⴼⵕⵉ ⴷ 
ⵡⴰⵏⵏⴰⵍ ⴰⵥⵕⴼⴰⵏ ⵉ ⵡⵉⴷ ⴷ ⵜⵉⴷ ⵖⵓⵔ ⵍⵍⴰⵏ ⵉⵙⵖⵏⵓⵜⵏ ⵏ 
ⵜⵎⵙⵙⵏⵜⴰⵢ ⴷ ⵜⵎⵙⵎⵓⵏⵉⵏ, 21.200 ⵏ ⵓⵎⵙⴱⵖⵔ (ⴷⵉⴳⵙ 
32% ⵏ ⵜⵎⵖⴰⵔⵜ ⴷ 76% ⵏ ⵓⵄⵔⵔⵉⵎ). ⵢⵉⵍⵉ ⵓⴹⴼⴰⵕ ⵏⵏⵙⵏ 
ⴳ ⵜⴼⵔⵉⴽⵉⵡⵉⵏ ⴰⴽⴽⵯ ⵏ ⵓⵙⵖⵏⵓ ⵏⵏⵙⵏ ⴰⵎⵙⵙⵏⵜⴰⵢ, ⵙⴳ 
ⵓⵙⵎⵓⵜⵜⴳ ⴰⵔ ⵜⴰⵙⴽⵔⴰⵡⵜ, ⴰⴽⴷ ⵜⴰⵣⵎⵔⵜ ⵏ ⵓⵙⵥⵕⴼ 
ⵉⵍⴽⴽⵎⵏ 100.000 ⵏ ⴷⵔⵀⵎ ⵉ ⵓⵙⵖⵏⵓ. ⵜⴰⵎⵙⴰⵙⵜⵍⵜ 
ⵜⴰⵎⵙⵎⵓⵏⴰⵏⵜ ⵏ ⵓⵖⴰⵡⴰⵙ ⴰⴷ ⵜⵉⵡⴹ 2,5 ⵎⵍⵢⴰⵕ ⵏ ⴷⵔⵀⵎ.
ⴰⵎ ⴰⵙⵉⵣⵡⵔ ⵓⵏⴱⵉⴹ, ⵜⵥⵍⵉ ⵜⵡⵏⴰⵖⵜ ⵏ ⵡⴰⵏⵏⴰⵍ ⵏ ⵢⵉⴳⵔ 
ⵏ ⵜⵎⴰⵍⵍⴰⵢⵜ 2 ⵉⴷ ⵎⵍⵢⴰⵕ ⵏ ⴷⵔⵀⵎ ⴳ 2022, ⴰⵣⴳⵏ ⵏⵏⵙ 
ⵉ ⵡⴰⵏⵏⴰⵍ ⵏ ⵉⵙⵙⴰⵔⵓⵜⵏ ⴳ ⵎⴰⴷ ⵢⴰⵥⵏ ⵉ 800 ⵏ ⵜⵎⵔⵙⵍⵜ 
ⵜⴰⵙⵏⵙⴰⵏⵜ. ⵎⴽⵍⵍⵉ ⵉⵍⵍⴰ ⵓⴼⵔⵓ ⵏ ⵡⴰⵔⵔⴰⵣⵏ ⵉ ⵎⴰⴷ ⵢⴰⵥⵏ 
ⵉ 40.000 ⵏ ⵓⵎⵙⵡⵓⵔⵉ ⴳ ⵢⵉⴳⵔ ⴰⴷ. ⴰⵡⴷ ⵜⵉⵣⵎⵎⴰⵔ 
ⵏ ⵓⵙⴳⴷⵣ ⴷ ⵜⴳⵎⵉ ⵏ ⵜⵏⵓⴼⴰ ⴳ ⵉⵣⴰⴳⵯⵣⵏ. ⴰⵖⴰⵡⵙ ⴰⴷ ⵏ 
ⵡⴰⵏⵏⴰⵍ ⵢⵉⵡⵙ ⴳ ⵡⴰⵍⴰⵙ ⵏ ⵓⵙⵙⵏⵜⵉ ⴰⴷⵓⵙⴰⵏ ⵏ ⵜⵎⴰⵍⵍⴰⵢⵜ: 
ⴳ 2023, ⵉⵙⵏⵓⴱⴳ ⵍⵎⵖⵔⵉⴱ 14,5 ⵏ ⵎⵍⵢⵓⵏ ⵏ ⵓⵎⴰⵍⵍⴰⵢ, 
ⵜⴰⵎⴽⵔⵔⴰ ⴳ ⵢⵉⴳⵔ ⴰⴷ!
ⴹⴰⵕⵜ ⵏ ⵉⴱⴷⴷⵉ ⵏⵏⵙ ⵎⵏⵉⴷ ⵏ ⵓⴱⴰⵢⵢⵓⵕ ⴽⵓⴼⵉⴷ-19, 
ⵜⴷⴷⵔ ⵜⴽⵔⵣⴰ ⵙⴳ 2021 ⵢⴰⵜ ⵜⵖⵓⵔⴰⵔⵜ ⵜⴰⵏⵚⴽⴰⵡⵜ. 
ⵜⵙⵙⵏⵜⵉ ⵜⵏⴱⴰⴹⵜ, ⵙ ⵓⴹⴼⴰⵕ ⵏ ⵜⵏⵎⵎⴰⵍⵉⵏ ⵜⵉⴳⵍⴷⴰⵏⵉⵏ 
ⴰⵜⵜⵓⵢⵏⵉⵏ, ⵢⴰⵏ ⵓⵖⴰⵡⴰⵙ ⵏ ⵜⵡⵉⵙⵉ ⵉⵍⴽⵎⵏ 10 ⵏ ⵉⴷ ⵎⵍⵢⴰⵕ 
ⵏ ⴷⵔⵀⵎ, ⵉⵡⴰⵜⵜⵙ ⵉⵎⴽⵔⴰⵣⵏ ⴷ ⵉⴽⵙⵙⴰⴱⵏ (ⴰⴱⵟⵟⵓ ⵏ 
9 ⵏ ⵉⴷ ⵎⵍⵢⵓⵏ ⵏ ⵇⵏⵟⴰⵕ ⵏ ⵍⵄⵍⴼ, ⴰⵙⵙⵍⴽⵎ ⵏ ⵡⴰⵎⴰⵏ ⵉ 
ⵡⵓⵍⵍⵉ ⴷ ⵓⵥⵥⵓ ⵏ ⵡⴰⴷⴷⴰⴳⵏ ⴰⴽⴷ ⴰⵙⵙⵉⵔⵉⵡ ⵏ ⵜⵏⴼⵔⵓⵜ 
ⵜⴰⴽⵔⵣⴰⵏⵜ). ⵎⴽⵍⵍⵉ ⵜⴳⴳ ⵜⵏⴱⴰⴹⵜ ⵙ ⵜⵎⵍⴷⴰ ⵏ ⵉⵎⵉⵔ 
ⴰⴽⵔⵣⴰⵏ 2023-2024, ⵢⴰⵏ ⵓⵖⴰⵡⴰⵙ ⵙ ⵡⴰⵜⵉⴳ ⵏ 10 ⵏ ⵉⴷ 
ⵎⵍⵢⴰⵕ ⵏ ⴷⵔⵀⵎ ⵉⵥⵍⵉⵏ ⵉ ⵡⴰⵏⵏⴰⵍ ⵏ ⵉⴽⵙⵙⴰⴱⵏ ⵙ ⵓⴱⵟⵟⵓ 
ⵏ ⵍⵄⵍⴼ, ⴰⴽⴷ ⵜⴰⵏⴽⴷⴰ ⵏ ⵜⵡⵉⵙⵉ ⵉ ⵉⵎⴽⵔⴰⵣⵏ ⵙ ⵜⵉⴽⴽⵉ 
ⵏ ⵜⵡⵉⵙⵉ ⵜⵓⵙⵔⵉⴷⵜ ⵉ ⵓⵙⵢⴰⴼⴰ ⵏ ⵉⵛⴰⴽⴰⵏ ( ⵜⵉⵎⵉⵟⴰⵛ ⴷ 
ⵓⵥⴰⵍⵉⵎ ⴷ ⴱⴰⵟⴰⵟⴰ), ⵎⴰⵢⴰⵏ ⴰⵡⴷ ⵜⴰⵏⵎⴰⵜⵔⵜ ⵏ ⵡⴰⵜⵉⴳ,  
ⵢⵉⵡⵙ ⴳ ⵓⴼⵔⴰⴳ ⵏ ⵉⵙⵏⵎⵓⵔⵏ



ⵜⴰⵏⴱⴰⴹⵜ ⵉⵙⵙⴼⵍⵉⴷⵏ 
ⵉ ⵉⵙⵖⴰⵡⵙⴰⵜⵏ ⵏ 

ⵜⵎⵙⵙⵏⵜⴰⵢ
ⵙⴳ ⵍⵍⵉⴳ ⵜⵓⵎⵥ ⵜⴰⵎⴰⵙⴰⵢⵜ, ⵜⵓⵣⵏ ⵢⴰⵏ ⵓⵙⵎⴰⵍ ⵉⴷⵓⵙⵏ 
ⵏ ⵜⵎⵢⵉⵎⴰⵏⵜ, ⵙ ⵓⵙⵙⵏⵜⵉ ⴰⴷⵖⵢⴰⵏ ⵏ ⵓⴼⵔⵓ ⵏ ⵉⵕⵟⵟⴰⵍⵏ 
ⵏ ⵉⵔⴳⴰⵢⵏ ⵅⴼ ⵡⴰⵜⵉⴳ ⴰⵎⵔⵏⵉⵡ ⵉⵍⵍⴰⵏ ⵅⴼ ⵓⵡⴰⵏⴽ ⵉ 
ⵜⵎⵙⵙⵏⵜⴰⵢ, ⵙ ⵢⴰⵏ ⵡⴰⵜⵉⴳ ⵢⵉⵡⴹⵏ 20 ⵎⵍⵢⴰⵕ ⵏ ⴷⵔⵀⵎ. 
ⵙⵙⴱⵖⵔⵏ ⵉⴳⵔⴰⵏ ⴰⴽⴽⵯ ⵙⴳ ⵜⵎⴳⴳⵉⵜ ⴰⴷ ⵏⵏⴰ ⵢⵉⵡⵙⵏ 
ⵉ ⵜⵎⵙⵙⵏⵜⴰⵢ ⴰⴷ ⴰⵡⴹⵏⵜ ⵙ ⵜⴰⵣⵣⴰⵣⵜ ⵙ ⵜⵙⵙⴻⵙⵜⵏⵜ. 
ⵙⵍⴰⵡⴰⵏ ⴰⴽⴽⵯ ⵜⵉⵎⵙⵙⵓⵔⵉⵏ ⵜⵉⵎⵥⵢⴰⵏⵉⵏ ⴷ ⵜⵏⴰⵎⵎⴰⵙⵉⵏ.
ⴳ ⵓⵏⵎⴰⵍⴰ ⵏ ⵜⴰⵜⵜⵓⵢⵜ ⵜⴰⵎⴰⴹⵍⴰⵏⵜ ⴳ ⵡⴰⵜⵉⴳ ⵏ ⵜⵥⴹⴰⵕⵜ, 
ⵜⵙⵜⵉ ⵜⵏⴱⴰⴹⵜ ⴰⴼⵔⴰⴳ ⵏ ⵡⴰⵜⵉⴳ ⵏ ⵜⵔⵉⵙⵉⵏⵜⵉ, ⵉ ⵡⴰⵏⵏⴰⵍ 
ⵏ ⵜⵎⵇⵕⴰⴹ ⵏ ⵜⵙⵢⴰⴼⵓⵜ ⵏ ⵜⵎⵙⵙⵏⵜⴰⵢ, ⵙⵍⴰⵡⴰⵏ ⴰⴽⴽⵯ ⴳ 
ⵜⵎⴳⵓⵔⵉ, ⴷ ⵡⴰⵔⴰⵢ ⵏ ⵓⵙⵡⵓⵔⵉ. ⵎⴽⵍⵍⵉ ⵉⵙⵙⵉⵔⵉⵡ 
ⵓⵖⴰⵡⴰⵙ ⵏ ⵜⵡⵉⵙⵉ ⴳ ⵢⵉⴳⵔ ⴰⴽⵔⵣⴰⵏ ⴰⵎ ⵜⴰⵎⵢⴰⴷⴰⵙⵜ ⴰⴷ 
ⵏ ⵡⴰⵏⵏⴰⵍ ⴳ ⵓⵎⴰⴹⴰⵍ ⴰⴼⴰⵔⵏ.
ⵙⴳ 2022, ⵜⵓⵛ ⵜⵏⴱⴰⴹⵜ ⵜⵉⵡⵉⵙⵉ ⵜⵓⵙⵍⵉⴷⵜ ⵉ 
ⵉⵎⵣⵣⵓⵍⴰⵏ ⵏ ⵡⴰⵙⵙⴰⵢ, ⵙ ⵓⵢⴰ ⵉⵜⵜⵡⴰⴳⴳ ⵡⴰⵔⴰⵢ ⵏ 
ⵉⵢⴰⴼⵓⵜⵏ ⴷ ⵜⵏⵓⴼⴰ ⵏ ⵜⵙⵎⵓⵔⵜ ⵜⴰⴽⵓⵢⴰⵙⵙⵜ, ⵙⵍⴰⵡⴰⵏ 
ⴰⴽⴽⵯ ⴰⵙⵙⴰⵢ ⴰⵖⵔⵎⴰⵏ ⴷ ⵡⴰⵙⵙⴰⵢ ⵏ ⵉⵏⵎⵓⴷⴷⴰ.



ⴰⴽⴰⵎⵏ ⵉⵎⴰⵢⵏⵓⵜⵏ ⵉ 
ⵓⵙⵔⵇⴱ ⵏ ⵓⵙⵙⴰⵔⵓ 

ⴰⵏⵙⵢⴰⴼⵓ
ⵙⴳ ⵉⵙⵣⵡⵔⵏ ⵏ ⵜⵏⴱⴰⴹⵜ, ⴰⵎⵙⴰⵙⴰ ⵅⴼ ⵜⵏⵜⵜⴰⵎⵜ 
ⵜⴰⵎⴰⵢⵏⵓⵜ ⵏ ⵓⵙⵙⴰⵔⵓ ⴳ ⵓⵙⴳⴳⵯⴰⵙ ⴰⵎⵣⵡⴰⵔⵓ ⵏ 
ⵜⵎⴰⵥⵍⴰⵢⵜ. ⵜⴳⴳ ⵉⵎⴰⵙⵙⵏ ⵉⵎⴰⵢⵏⵓⵜⵏ ⵉ ⵉⵎⵙⵙⴰⵔⵓⵜⵏ 
ⴰⴼⴰⴷ ⴰⴷ ⵉⵍⵉⵏ ⵉⵙⵓⵍⴼⵏ ⵉⵔⵎⵙⴽⵉⵍⵏ ⵏ ⵜⵡⵓⵔⵉ ⴷ 
ⵓⵙⵙⵉⴷⵔⵓⵙ ⵏ ⵉⵏⵓⵃⵢⵓⵜⵏ ⵉⴷⵖⵔⴰⵏⵏ. ⵙ ⵓⵙⵔⵇⴱ ⵏ 
ⵉⵎⵙⵙⴰⵔⵓⵜⵏ ⴰⴷ ⵙⵙⵏⵜⵉⵏ ⵜⵉⵡⵓⵔⵉⵡⵉⵏ ⵏⵏⵙ  ⴳ ⵡⴰⵏⵙⴰⵜⵏ 
ⴰⴽⴽⵯ ⵏ ⵜⴳⵍⴷⵉⵜ, ⵙⵍⴰⵡⴰⵏ ⴰⴽⴽⵯ ⴳ ⵉⴷⵖⴰⵔⵏ ⵍⵎⴹⵏⵉⵏ.
ⵎⴽⵍⵍⵉ ⵜⵙⵔⵙ ⵜⵏⴱⴰⴹⵜ ⵉⵡⵜⵜⴰⵙⵏ ⵉⵎⴽⴰⵢⵍⴰⵍⵏ 
ⴰⴼⴰⴷ ⴰⴷ ⵜⵏⵏⵉⵔ ⴰⵙⵙⴰⵔⵓ ⵙ ⵜⴰⵣⵣⵓⵍⵉⵏ ⵏ ⵉⵎⴰⵍ, 
ⵜⵙⴷⵓⵙ ⴰⵎⵣⵉⵣⵡⵔ ⵏ ⵓⵙⵢⴰⴼⴰ ⴰⵏⴰⵎⵓⵔ, ⴰⴽⴷ ⵜⵉⴽⴽⵉ 
ⵏ ⵜⵙⵎⵖⵓⵔⵉⵏ ⵏⵏⴰ ⵉⵣⵎⵔⵏ ⴰⴷ ⴰⵡⴹⵏⵜ 30% ⵏ ⵡⴰⵜⵉⴳ ⵏ 
ⵓⵙⵙⴰⵔⵓ, ⵙ ⵜⵖⵣⵏⵜ ⵏ ⵉⴽⴰⵎⵏ ⵉⵏⵎⵏⴰⴹⵏ, ⴷ ⵉⵙⵓⵍⴼⵏ ⵏ 
ⵜⵡⵓⵔⵉ ⵉⵜⵜⵡⴰⴳⴳⵏ ⴷ ⵓⵙⵖⵍ ⵏ ⵓⵙⵉⴷⴼ ⴰⴷⵖⵔⴰⵏ.
ⵙⴳ ⵏⵓⵡⴰⵏⴱⵉⵔ 2012, ⵜⴳⴳ ⵜⵏⴱⴰⴹⵜ 11 ⵏ ⵓⴳⵔⴰⵡ ⵏ 
ⵜⵙⵇⵇⵉⵎⵜ ⵏ ⵓⵙⵙⴰⵔⵓ, ⴷⵉⴳⵙⵏ 4 ⴹⴰⵕⵜ ⵏ ⵜⵙⵖⵣⵏⵜ ⵏ 
ⵜⵏⵜⵜⴰⵎⵜ ⵏ ⵓⵙⵙⴰⵔⵓ ⴰⵎⴰⵢⵏⵓ. ⵢⵍⵉ ⵓⵙⵡⵓⵔⵉ ⵅⴼ 170 ⵏ 
ⵜⵎⵢⴰⵇⵇⴰⵏⵜ ⴷ ⵓⵙⵏⴼⵍ ⵙ ⵢⴰⵏ ⵡⴰⵜⵉⴳ ⵏ 220 ⵏ ⵎⵍⵢⴰⵕ 
ⴷⵔⵀⵎ. ⴰⵙⵓⵖⵏ ⵏ ⵉⵙⵖⵏⵓⵜⵏ ⴰⴷ, ⵜⵓⴳⵉ ⵏ ⵎⴰⴷ ⵢⴰⵥⵏ ⵉ 
115.000 ⵏ ⵓⵙⵓⵍⴼ ⴰⵎⴰⵢⵏⵓ ⵏ ⵜⵡⵓⵔⵉ.
ⵙ ⵓⵙⴰⵜⵜⵓⵢ ⵏ ⵜⵉⵔⵎⵜ ⵏ ⵓⵙⵙⴰⵔⵓ ⵓⵙⵍⵉⴳ ⵙ ⵙⵏⴰⵜ 
ⵜⴽⵕⴰⴹⵉⵏ, ⴷⴰ ⵉⵜⵜⴳⴳ ⵓⵡⴰⵏⴽ ⵜⴰⵣⵣⴰⵣⵜ ⵏ ⵜⵣⵎⵎⴰⵔ 
ⵏⵏⵙ ⴳ ⵓⵙⵙⴰⵔⵓ, ⵉⴳⴳ ⵓⵍⴰ ⵜⵉⵍⴰⵍⵜ ⵏ ⵜⵍⴳⴳⵯⵉⵜ ⴳ ⵢⵉⴳⵔ 
ⴰⴷ. ⵜⵉⵎⵙⴰⵙⵜⵍⵉⵏ ⵉⵜⵜⵓⴼⴽⴰⵏ ⵉ ⵓⵙⵙⴰⵔⵓ ⴰⵜⵜⵓⵢⵏⵜ ⵙⴳ 
245 ⵏ ⵎⵍⵢⴰⵕ ⴷⵔⵀⵎ ⴳ 2022 ⴰⵔ 335 ⵎⵍⵢⴰⵕ ⴳ 2024. 
ⵎⴽⵍⵍⵉ ⵉⵡⴹⵏ ⵉⵙⵙⴰⵔⵓⵜⵏ ⵉⴳⴷⵓⴷⴰⵏⵏ ⴰⵙⵡⵉⵔ ⴰⵎⴽⵔⵔⴰ 
ⵏ 83% ⴳ 2022.



ⵏ ⵡⴰⵢⵢⵓⵔⵏ ⵡⴰⵢⵢⵓⵔ
ⵏ ⵜⵙⴽⵔⴰⵡⵉⵏⵏ ⵜⵙⴽⵔⴰⵡⵉⵏ

ⵢⴰⵏ ⵓⵡⵜⵜⴰⵙ 
ⴰⵎⴰⴼⴰⵡ ⵉⴳⴰⵏ 

ⵜⴰⵎⴰⵙⴰⵢⵜ ⵉ 2026

#نكملو—جميع



“

“

الجدية يجب أن تظل مذهبنا في الحياة والعمل، وأن 

تشمل جميع المجالات:

ية والقضائية:  الجدية في الحياة السياسية والإدار

من خلال خدمة المواطن، واختيار الكفاءات المؤهلة، 

وتغليب المصالح العليا للوطن والمواطنين، والترفع 

عن المزايدات والحسابات الضيقة.

وفي المجال الاجتماعي، وخاصة قطاعات الصحة 

والتعليم والشغل والسكن.

الفاعلين  أيضا  تعني  يدها،  نر التي  الجدية  أن  كما 

الاقتصاديين، وقطاع الاستثمار والإنتاج والأعمال.

ⵙⴳ ⵉⵏⴰⵡ ⴰⴳⵍⴷⴰⵏ ⵢⴰⵜⵜⵓⵢⵏ ⵙ ⵜⵎⵍⴷⴰ ⵏ ⵓⴽⵜⵜⵓⵢ ⵡⵉⵙ 
24 ⵏ ⵜⴼⵓⴳⵍⴰ ⵏ ⵓⴷⴰⴱⵓ - 29 ⵢⵓⵍⵢⵓⵣ 2023



ⵉⵎⵏⵉⴷⵏ ⵥⵉⵍⵏⵉⵏ ⵉⵎⵏⵉⴷⵏ ⵥⵉⵍⵏⵉⵏ 
2024 - 20262024 - 2026



ⴰⵙⴷⵓⵙⴰⵙⴷⵓⵙ
ⵏ ⵜⵔⵙⴰⵍ ⵏ ⵜⵔⵙⴰⵍ 

ⵏ ⵓⵡⴰⵏⴽ ⴰⵏⴰⵎⵓⵏⵏ ⵓⵡⴰⵏⴽ ⴰⵏⴰⵎⵓⵏ



ⴰⵙⵎⵙⴰⵙⴰ ⵏ ⵜⵓⴳⵔⵉⵡⵜ
ⵏ ⵜⵡⵊⴰ, ⴰⵙⴰⵡⵓⵔ 

ⴰⴳⵍⴷⴰⵏ
ⵙ ⵓⵣⵣⴳⵉⵔ ⵏ ⵜⵏⵎⵎⴰⵍⵉⵏ ⴰⵜⵜⵓⵢⵏⵉⵏ ⵏ ⴱⴰⴱ ⵏ ⵡⴰⴷⴷⵓⵔ 
ⴰⵎⵇⵇⵔⴰⵏ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴷⴰ 
ⵉⵙⴳⴳⵔⵏ ⵉⵣⵔⴼⴰⵏ ⴷ ⵜⴷⵔⴼⵉⵏ ⵏ ⵉⵏⵎⵓⵔⵉⵜⵏ, ⵢⵓⵎⵥ 
ⵓⵏⵙⵙⵉⵅⴼ ⵏ ⵜⵏⴱⴰⴹⵜ, ⴳ ⵓⵣⵎⵣ ⴰⵔⵎⵙⴽⵉⵍ ⴷⴰ ⵉⵙⵔⵙ 
ⴱⴰⴱ ⵏ ⵡⴰⴷⴷⵓⵔ ⴰⵅⴰⵜⴰⵔ, ⵉⵙⵎⵉⴳⵉⵍⵏ ⵏ ⵜⵎⴰⴷⴷⴰⵙⵜ 
ⵉⵜⵜⵓⵙⵎⴰⴳⴰⵍⵏ ⵙ ⵜⵙⵓⵎⵔⵜ ⵏ ⵉⵙⵏⴼⵍⵏ ⵅⴼ ⵜⵓⴳⵔⵉⵡⵜ ⵏ 
ⵜⵡⵊⴰ ⴹⴰⵕⵜ ⵏ ⵉⵎⵛⴰⵡⴰⵕⵏ ⵉⵏⵊⵎⵓⵜⵏ ⵉⵏⵙⵙⵉⵔⵉⵡⵉⵏ ⵏⵏⴰ 
ⵜⴳⴳ, ⵜⵙⵙⵏⴽⴷ ⵜⵏⵜ ⵉ ⵜⵏⴼⵔⵉⵜ ⵜⴰⴳⵍⴷⴰⵏⵜ.
ⴰⴼⴰⴷ ⴰⴷ ⵢⵉⵍⵉ ⵓⵙⵎⴰⵢⵏⵓ ⵏ ⵜⵓⴳⵔⵉⵡⵜ ⵏ ⵜⵡⵊⴰ, ⴷⴰ ⵉⵖⵜⵙ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵏⵏⵖ, ⵔⴰⴷ ⵜⴳⴳ ⵜⵏⴱⴰⴹⵜ, ⴹⴰⵕⵜ 
ⵏ ⵓⵎⵙⴰⵙⴰ ⴰⴳⵍⴷⴰⵏ ⵢⴰⵜⵜⵓⵢⵏ ⵅⴼ ⵜⵙⵓⵎⴰⵔ ⵏ ⵜⵎⴰⴷⴷⴰⵙⵜ 
ⵉⵥⵍⵉⵏ ⵉ ⵓⵙⴽⴽⵉⵏ ⴰⴷ, ⵜⴰⵙⵏⵜⴰⵢⵜ ⵜⵓⵣⵔⵉⴼⵜ ⵙ ⵓⴹⴼⵕ 
ⵏ ⵓⵎⴳⵔⴰⵡ 78 ⴳ ⵓⴷⵓⵙⵜⵓⵔ, ⵃⵎⴰ ⴰⴷ ⵢⵉⵍⵉ ⵓⵙⵎⵓⵜⵜⴳ ⵏ 
ⵉⵙⵏⴼⵍ ⴷ ⵜⵏⴽⴷⴰ ⵏⵏⵙⵏ ⴳ ⵓⴱⴰⵕⵍⴰⵎⴰⵏ.



ⴰⴼⵔⴰⴳ ⵏ ⵜⵙⵉⵎⴰⵏⵜ ⵏ
ⵜⵣⵔⴼⵜ ⴷ ⵓⵙⴷⵓⵙ

ⵏ ⵜⵕⵡⵉ ⵏⵏⵙ ⴷ ⵡⴰⴷⴰⴼ ⵙⵉⵙ
ⴰⴼⴰⴷ ⴰⴷ ⵢⵉⵍⵉ ⵓⵙⴷⵓⵙ ⵏ ⵜⵙⵉⵎⴰⵏⵜ ⵏ ⵜⵏⴱⴰⴹⵜ ⵜⵓⵣⵔⵉⴼⵜ, 
ⵜⵙⵎⴰⵜⵜⵉ ⵜⵏⴱⴰⴹⵜ ⴳ ⵓⵙⴰⵜⵉ ⵏ ⵉⵙⵍⴳⵏⵏ ⵏ ⵜⵥⵕⴼⵜ ⵏ 2023 
ⴷ 2024, ⵜⵉⵔⵙⵓⵜⵉⵏ ⵜⵉⵥⵕⴼⴰⵏⵉⵏ ⵏ ⵉⵏⴱⴹⴰ ⴷ ⵉⵎⴹⵕⵏ 
ⵉⵏⵣⵔⴰⴼⵏ ⵙ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵏⵣⵔⴼⴰⵜ. 
ⵎⴽⵍⵍⵉ ⵜⴻⵜⵜⵓⵙⵎⴰⵜⵜⴰⵢ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ 
ⵜⵎⵙⵙⵓⴳⵓⵔⵜ ⵏ ⵓⵙⵉⵏⴰⴳ ⴰⵏⴰⴼⵍⵍⴰ ⵏ ⵉⵏⴱⴹⴰ ⵙ ⵓⵏⵙⵙⵉⵅⴼ 
ⴰⵎⴰⵍⴰⵍ ⵏ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵏⵣⵔⴼⴰⵜ.
ⴳ ⵓⵙⴰⵜⵉ ⵏ ⵓⵙⵎⴰⵢⵏⵓ ⵏ ⵜⵙⵏⵎⴰⵍⴰⵢⵜ ⵜⴰⵣⵔⴼⴰⵏⵜ, ⵜⴳⴳ 
ⵜⵏⴱⴰⴹⵜ ⵢⴰⵏ ⵓⵙⴷⴷⵉ ⵏ ⵉⵙⵖⵏⵓⵜⵏ ⵏ ⵉⵙⵍⴳⵏⵏ ⵉⵎⵙⴰⵖⵓⵍⵏ 
ⵜⵙⵏⴽⴷ ⵜⵏ ⵉ ⵓⴱⴰⵕⵍⴰⵎⴰⵏ. ⵙⴳ ⵉⴷⵙⵍⴰⵏⵏ, ⵡⵉⴷ ⵉⵣⴷⵉⵏ ⴷ 
ⵜⵖⴰⵔⴰⵙⵜ ⵜⵓⵖⵔⵉⵎⵜ, ⵉⵣⵎⴰⵣ ⵉⵎⵉⴷⴷⵉⵣⵏ ⴷ ⵓⵙⵏⵎⴰⵍⴰ 
ⴷ ⵓⵙⵡⵓⴷⴷⵓ ⵏ ⵜⵎⵔⵙⴰⵍ ⵏ ⵉⵣⵎⴰⵣ. ⵎⴽⵍⵍⵉ ⵜⵙⵡⵓⵔⵉ 
ⵜⵏⴱⴰⴹⵜ ⵅⴼ ⵓⵙⵎⴰⴷ ⵏ ⵓⵙⵖⵏⵓ ⵏ ⵓⵙⵍⴳⵏ ⵏ ⵜⵖⴰⵔⴰⵙⵜ ⵏ 
ⵉⵣⵎⴰⵣ ⴷ ⵓⵙⵖⵏⵓ ⵏ ⵓⵙⵍⴳⵏ ⵏ ⵉⵣⵎⴰⵣ ⵃⵎⴰ ⴰⴷ ⵜⵏ ⵜⵙⵏⴽⴷ 
ⴳ ⵎⴰⴷ ⵢⵓⵙⴰⵏ ⵉ ⵓⵎⵙⴰⵙⴰ ⴳ ⵓⴱⴰⵕⵍⴰⵎⴰⵏ.
ⵙ ⵎⴰⴷ ⵉⵥⵍⵉⵏ ⵙ ⵜⵙⵎⵓⵟⵟⵓⵏⵜ ⵏ ⵜⵣⵔⴼⵜ, ⴰⵙⵍⴳⵏ 
ⵉⵣⴷⵉⵏ ⴷ ⵜⵖⴰⵔⴰⵙⵜ ⵜⵓⵖⵔⵉⵎⵜ ⵉⵙⵉⴷⴼⵏ ⵜⵉⵎⴳⴳⴰ 
ⵏⵏⴰ ⵔⴰⴷ ⵢⴰⵡⵙ ⴳ ⵜⵙⵎⵓⵟⵟⵓⵏⵜ ⵏ ⵜⵎⴳⴳⴰ ⴷ ⵜⴱⵔⵉⴷⵉⵏ 
ⵜⵉⵣⵔⴼⴰⵏⵉⵏ ⴷ ⵜⵓⵖⵔⵉⵎⵉⵏ. ⵎⴰⵢⴰ ⵔⴰⴷ ⵉⵜⵜⵡⴰⴳⴳ, ⵙ 
ⵓⵙⵍⵉⴳ, ⵙ ⵓⵙⵏⴼⵍ ⴰⵍⵉⴽⵟⵕⵓⵏⵉ ⵏ ⵓⵎⵍⴰⵏⵏ, ⵜⴰⴷⴰⴱⵓⵜ 
ⵜⴰⵍⵉⴽⵟⵕⵓⵏⵉⵜ ⵜⴰⵎⴰⴷⴷⵓⴷⵜ ⵉ ⵜⴳⵉⵡⵔⵉⵏ ⵏ ⵓⵙⵙⴼⵍⴷ 
ⵙⴳ ⵜⵓⴳⴳⵓⴳⵜ ⴷ ⵓⵙⵏⵖⵎⵙ ⴰⵍⵉⵟⵕⵓⵏⵉ ⵏ ⵙ ⵉⵖⵓⵔⵉⵢⵏ 
ⴷ ⵉⴱⴹⵉⵢⵏ. ⵎⴽⵍⵍⵉ ⵜⵍⵍⴰ ⵜⵓⴳⵉ ⵏ ⵜⵓⴳⵜ ⵏ ⵜⵙⵏⵙⵉⵡⵉⵏ 
ⵜⵉⵍⵉⴽⵟⵕⵓⵏⵉⵢⵏ ⴷ ⵜⵉⵍⴰⵍ ⵉ ⵓⵙⵀⵡⵏⵏ ⵓⴹⴼⴰⵕ ⵏ ⵉⵙⴷⴰⵡⵏ 
ⴷ ⵜⵉⴽⴽⵉ ⵏ ⵡⴰⵔⵔⴰⵜⵏ ⵙⴳ ⵜⵙⵏⴱⴹⴰⵢⵉⵏ.



ⵜⴰⵙⵓⵍⴰⵏⵜ ⵏ 
ⵓⵙⵥⵕⴼ

ⵏ ⵓⵏⴳⵔⴰⵡ ⴰⵏⴰⵎⵓⵏ
ⵜⵙⵙⵓⵖⵏ ⵜⵏⴱⴰⴹⵜ ⴰⴷ ⵜⵙⴷⵓⵙ ⵉⵙⵏⵎⴰⵍⴰⵜⵏ ⵏ ⵜⵏⴼⵔⵓⵜ 
ⵜⵓⵛⵛⵉⵍⵜ ⵅⴼ ⵜⵎⴰⴹⵓⵏⵜ ⴷ ⵜⵉⵡⵉⵙⵉ ⵜⴰⵏⴰⵎⵓⵏⵜ ⵜⵓⵙⵔⵉⴷⵜ  
ⵙ ⵜⴱⵔⵉⴷⵜ ⵏ ⵓⵙⴷⵓⵙ ⵏ ⵓⵙⵡⵓⵜⵜⵙ ⵏⵏⵙ ⴷ ⵜⵙⵓⵍⴰⵏⵜ ⵏ 
ⵓⵙⵥⵕⴼ ⵏⵏⵙ. ⴳ ⵓⵙⴰⵜⵉ ⴰⴷ, ⵜⴰⵎⴰⴷⴷⴰⵙⵜ ⵜⴰⵏⴰⴼⵍⵍⴰⵜ 
ⵏ ⵜⴷⵓⵙⵉ ⴷ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵜⵡⵉⵙⵉ ⵜⴰⵏⴰⵎⵓⵏⵜ, 
ⵙⵏⴰⵜ ⵜⵎⵙⵙⵉⵍⵉⵢⵉⵏ ⵜⵉⴷⵙⵍⴰⵏⵉⵏ ⵉ ⵓⵙⴷⵓⵙ ⵏ ⵜⵏⵏⵓⴱⴹⴰ 
ⴷ ⵓⵙⴱⵓⵖⵍⵓ ⵏ ⵜⵎⵙⴽⵉⵔⵉⵏ ⵏ ⵉⵎⵙⴽⴰⵔⵏ ⵉⵎⵏⴰⵡⴰⵢⵏ ⴳ 
ⵓⴼⵔⴰⴳ ⴰⵏⴰⵎⵓⵏ. ⵎⴽⵍⵍⵉ ⵔⴰⴷ ⵢⴰⵜⵜⵓⵢ ⵡⴰⵜⵉⴳ ⵏ ⵓⵡⵍⴰⴼ 
ⵏ ⵓⵙⵢⵉⵡⵏ (ASD) ⵉ ⵜⵡⵉⵊⵡⵉⵏ ⵍⵎⴹⵏⵉⵏ ⴳ 2025, ⴰⵡⴷ ⴳ 
2026, ⵉ ⵙⵏⴰⵜ ⵜⵎⵙⴰⵙⵜⴰⵍ ⵜⵉⵏⵎⴰⵍⵉⵏ ⵏⵏⴰ ⵔⴰⴷ ⵢⴰⵡⴹ 
26,5 ⴷ 29 ⵎⵍⵢⴰⵕ ⵏ ⴷⵔⵀⵎ.
ⵙ ⵎⴰⴷ ⵉⵥⵍⵉⵏ ⵙ ⵓⵙⵓⵖⴷ ⵏ ⵜⵏⴰⴼⵜ, ⵜⵙⵙⵏⵜⵉ ⵜⵏⴱⴰⴹⵜ 
ⴳ ⵉⵎⵛⴰⵡⴰⵕⵏ ⴰⴽⴷ ⵉⵎⴷⵔⴰⵡⵏ ⵉⵏⴰⵎⵓⵏⵏ, ⴰⴼⴰⴷ ⴰⴷ 
ⵢⵉⵍⵉ ⵢⴰⵏ ⵓⵙⵓⵖⴷ ⴰⵏⵎⵙⴰⵙⴰⵢ ⵢⵓⵎⴰⵏ, ⴷⴰⵜ ⵏ ⵓⵎⴳⴳⴰⵔⵓ ⵏ 
ⵜⵎⴰⵥⵍⴰⵢⵜ, ⵏⵏⴰ ⵔⴰⴷ ⵉⴼⵔⴳ ⴰⵎⵢⴰⵙ ⴰⵥⵕⴼⴰⵏ ⵏ ⵓⵏⴳⵔⴰⵡ 
ⵏⵏⵖ ⵏ ⵜⵏⴰⴼⵜ, ⵉⵙⵙⵉⵔⵉⵡ ⴰⵙⴱⵖⵔ ⴷⵉⴳⵙ ⴰⵔ 53 ⵏ 
ⵉⵎⵣⴷⴰⵖⵏ ⵉⵙⵡⵓⵔⵉⵏ, ⵏⵏⴰ ⵓⵔ ⵉⵟⵟⴼⵏ ⴽⵔⴰ ⵓⵖⵎⴰⵙ ⵉⵣⴷⵉⵏ 
ⴷ ⵜⵏⴰⴼⴰⵜ.
ⵙⴳ 2025, ⵔⴰⴷ ⵜⵙⵡⵓⵔⵉ ⵜⵏⴱⴰⴹⵜ ⵅⴼ ⵜⵉⴽⴽⵉ ⵏ 
ⵡⴰⵔⵔⴰⵣⵏ ⵅⴼ ⵏ ⵜⵎⵣⴰⵍⵜ ⵏ ⵜⵡⵓⵔⵉ, ⴷⴰ ⵉⴱⴷⴷⵏ ⵅⴼ 
ⴽⵕⴰⴹⵜ ⵜⵎⵙⵍⵍⵉⵢⵉⵏ: ⴰⵙⵙⵔⵅⵓ ⵏ ⵜⴼⴰⴷⵉⵡⵉⵏ ⵏ ⵓⵙⴱⵖⵔ 
ⵙⴳ ⵡⴰⵔⵔⴰⵣⵏ ⴰⴷ, ⴰⵙⵙⵉⴷⵔⵓⵙ ⵏ ⵡⵓⵟⵟⵓⵏ ⵏ ⵡⵓⵙⵙⴰⵏ ⵏ 
ⵜⵡⵓⵔⵉ ⴷ ⵉⵇⵇⴰⵏ ⵙ ⵎⴽⵍⵍⵉ ⴷ ⵉⵎⵙⴰⵙⴰⵏ ⴰⴽⴷ ⵜⵉⵍⴰⵍ 
ⴷ ⵡⴰⴽⵓⴷ ⵉⵜⵜⵓⵙⵡⵓⵜⵜⴰⵏ. ⴰⵡⴷ ⴰⵙⴰⵜⵜⵓⵢ ⵏ ⵡⴰⵜⵉⴳ 
ⵏ ⵡⴰⵔⵔⴰⵣⵏ ⴷ ⵜⵙⵓⵍⴰⵏⵜ ⵏⵏⵙ ⵜⴰⵥⵕⴼⴰⵏⵜ ⵙ ⵜⵡⵉⵙⵉ 
ⵜⴰⵎⵏⴰⵡⴰⵢⵜ ⴷ ⵜⵏⵙⵓⵎⵓⵜ ⵙ ⵜⵎⴰⵙⴰⵢⵜ.



ⴰⵙⵙⵉⴷⵔⵓⵙ ⵏ ⵉⵎⵢⴰⴳⴰⵔⵏ ⴳ 
ⵓⵎⴰⴹⴰⵍ ⴰⴼⴰⵔⴰⵏ ⴷ ⵡⴰⵍⴰⵙ ⵏ 
ⵜⵓⵚⴽⴰ ⵏ ⵡⴰⵟⵍⴰⵚ ⴰⵎⵇⵇⵔⴰⵏ

ⵉⴷⴷⵖ ⴰⵖⴰⵡⴰⵙ ⵏ ⵓⵙⴱⴷⴷⵉ ⵏ ⵉⵏⵓⵃⵢⵓⵜⵏ ⵉⵏⴰⵎⵓⵏⵏ ⴷ 
ⵉⴷⵖⵔⴰⵏⵏ (2017-2023) ⵢⵉⵡⵙ ⴳ ⵓⵙⴱⵓⵖⵍⵓ ⴰⵎⵇⵇⵔⴰⵏ 
ⵏ ⵜⵣⵎⵔⵜ ⵏ ⵜⴳⵔⴰⵡⵉⵏ ⵜⵉⴼⴰⵔⴰⵏⵉⵏ ⴳ ⵜⵓⵣⴷⵉⵔⵉⵏ 
ⵜⵉⵏⴰⵎⵓⵏⵉⵏ, ⵉⵙⵖⴰⵡⵙⴰⵜⵏ ⵏ ⵉⴷⵖⴰⵔⵏ ⴰⴷ ⵙⵓⵍ ⵇⵇⵉⵎⵏ 
ⴷ ⵉⴷⵙⵍⴰⵏⵏ, ⵙⵍⴰⵡⴰⵏ ⴰⴽⴽⵯ ⴳ ⵎⴰⴷ ⵉⵣⴷⵉⵏ ⴷ ⵓⵙⵉⴷⴼ 
ⴰⴷⵎⵙⴰⵏ.
ⵎⴽⵍⵍⵉ ⵉⵍⵍⴰⵏ ⴳ ⵓⵖⴰⵡⴰⵙ ⵓⵏⴱⵉⴹ, ⵔⴰⴷ ⵉⵜⵜⵡⴰⴳⴳ 
ⵓⵙⵙⵏⵜⵉ ⴰⵎⵢⵏⵓ ⵉ ⵓⵎⴰⴹⴰⵍ ⴰⴼⴰⵔⴰⵏ, ⵃⵎⴰ ⴰⴷ ⵢⵉⵍⵉ 
ⵓⵙⵖⵓⴷⵓ ⵏ ⵡⴰⴷⴰⴼ ⵙ ⵜⵏⵓⴼⴰ ⵜⵉⵏⴰⵎⵓⵏⵉⵏ ⵜⵉⴷⵙⵍⴰⵏⵉⵏ 
ⴳ ⵜⴳⵔⴰⵡⵉⵏ ⴷ ⵜⴳⵎⵉ ⵜⴰⴷⵎⵙⴰⵏⵜ ⵏ ⵉⴷⵖⴰⵔⵏ ⵉⴼⴰⵔⴰⵏⵏ. 
ⵜⵡⴰⵜⵜⵙ ⵜⴳⵎⵉ ⵏ ⵡⴰⵎⵎⴰⵙⵏ ⵉⴼⴰⵔⴰⵏⵏ ⴰⵙⵖⵓⴷⵓ ⵏ ⵓⵏⵣⴰⵖ 
ⵏ ⵓⵎⴰⴹⴰⵍ ⴰⴼⴰⵔⴰⵏ.
ⵙ ⵓⵎⵙⴷⴰⵖ, ⵔⴰⴷ ⵜⴳⴳ ⵜⵏⴱⴰⴹⵜ, ⵙ ⵓⵣⵣⴳⵉⵔ ⵏ ⵜⵏⵎⵎⴰⵍⵉⵏ 
ⵜⵉⴳⵍⴷⴰⵏⵉⵏ ⵢⴰⵜⵜⵓⵢⵏ, ⵢⴰⵏ ⵓⵖⴰⵡⴰⵙ ⵏ ⵓⵖⴰⵡⵍ ⵉ ⵡⴰⵍⴰⵙ ⵏ 
ⵜⵓⵚⴽⴰ ⴷ ⵓⵙⴱⵓⵖⵍⵓ ⴰⵎⴰⵜⴰⵢ ⵏ ⵜⵎⵏⴰⴹⵉⵏ ⵉⵍⴽⵎ ⵓⵏⴷⵓⴷⵉ ⵏ 
8 ⵛⵓⵜⴰⵏⴱⵉⵔ 2023,  ⵙ ⵡⴰⵍⴰⵙ ⵏ ⵜⵣⴷⵓⵖⵉⵏ, ⴷ ⵓⵙⴷⵓⵙ 
ⵏ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ, ⴰⵡⴷ ⴰⵙⵖⵓⴷⵓ ⵏ ⵜⵏⵓⴼⴰ 
ⵜⵉⴳⴷⵓⴷⴰⵏⵉⵏ ⴷ ⵜⴳⵎⵉ ⵜⴰⵏⴰⵎⵓⵏⵜ ⵜⴰⴷⵎⵙⴰⵏⵜ ⵏ ⵡⴰⵟⵍⴰⵚ 
ⴰⵎⵇⵇⵔⴰⵏ.
ⵎⴽⵍⵍⵉ ⴷ ⵢⵓⵙⴰⵏ ⴷ ⵓⵙⵍⴳⵏ ⵏ ⵜⵓⴳⵉ ⵏⵏⵙ, ⵔⴰⴷ ⵜⵙⵡⵓⵔⵉ 
ⵜⵙⵏⵓⵔⴰⵢⵜ ⵏ ⵜⴳⵎⵉ ⵏ ⵡⴰⵟⵍⴰⵚ ⴰⵎⵇⵇⵔⴰⵏ ⵅⴼ ⴰⴷ ⵉⴳ 
ⵓⵖⴰⵡⴰⵙ ⵏ ⵡⴰⵍⴰⵙ ⵏ ⵜⵓⵚⴽⴰ ⵏ ⵜⵎⵏⴰⴹⵉⵏ ⵍⵎⴹⵏⵉⵏ ⴰⵎ ⵢⴰⵏ 
ⵓⵣⵓⵔⵜ ⵏ ⵜⴳⵎⵉ ⵜⴰⴷⵖⵔⴰⵏⵜ ⵜⴰⵎⵙⵉⴷⴼⵜ ⴷ ⵜⵏⵙⵓⵎⵓⵜ.



ⴰⴹⴼⴰⵕ ⵏ ⵓⵣⵣⵓⴳⵣ ⵏ
ⵜⴽⴰⵕⴹⴰ ⵏ ⵓⴱⵔⵉⴷ

ⵜⴰⴷⵓⵙⴰⵏⵜ
ⵙⵓⵍ ⵔⴰⴷ ⵉⴹⴼⵕ ⵓⵏⴳⵔⴰⵡ ⵏ ⵜⴷⵓⵙⵉ ⵜⴰⵏⴰⵎⵓⵔⵜ ⴰⵙⵎⴰⵢⵏⵓ 
ⵏⵏⵙ ⴳ ⵓⵣⴳⵏ ⵡⵉⵙ ⵙⵉⵏ ⵏ ⵜⵎⴰⵥⵍⴰⵢⵜ ⵜⵓⵏⴱⵉⴹⵜ, ⵙ ⵓⵙⴷⵓⵙ ⵏ 
ⵓⵏⵀⵍⵍⴰ ⴰⴷⵓⵙⴰⵏ ⴷ ⵓⵙⵎⵀⵍ ⵏ ⵜⵏⵏⵓⴱⴹⴰ ⵜⴰⵎⴰⵢⵏⵓⵜ, ⵙⵍⴰⵡⴰⵏ 
ⴰⴽⴽⵯ ⵙ ⵜⵓⴳⵉ ⵏ ⵜⴳⵔⵓⵎⵎⴰ ⵜⵉⴷⵓⵙⴰⵏⵉⵏ ⵜⵎⵓⵔⴰⵏⵉⵏ, ⴷ ⵙ 
ⵜⵏⴰⵔⴰ ⵜⵉⵎⵕⵡⵉⵜ ⵏ ⵜⵎⴰⴷⴷⴰⵙⵜ ⵜⴰⵏⴰⴼⵍⵍⴰⵜ ⵏ ⵜⴷⵓⵙⵉ. 
ⵔⴰⴷ ⵉⴱⴷⴷ ⵓⵙⵙⵉⵔⵉⵡ ⴰⴷ ⵅⴼ ⵢⴰⵜ ⵜⵡⵓⵔⵉ ⵜⴰⴷⵖⵔⴰⵏⵜ, 
ⵜⵉⵏ ⵡⴰⴷⴰⵙ ⵏⵏⴰ ⴳ ⵔⴰⴷ ⴰⵎⵓⵏ ⵉⵎⵙⵡⵓⵔⵉⵢⵏ ⴳ ⵢⵉⴳⵔ 
ⴰⴷⵓⵙⴰⵏ ⴳ ⵜⵎⵏⴰⴹⵉⵏ ⴰⴽⴽⵯ ⵏ ⵜⴳⵍⴷⵉⵜ.
ⵢⴰⵏ ⵓⵎⵔⵏⵓ ⵢⴰⴹⵏ ⵖⵓⵔ ⴰⵙⵉⵣⵡⵔ ⵉⵥⵍⵉⵏ ⵙ ⵓⵙⵓⴷⵙ 
ⵏ ⵓⵙⴰⴽⴰ ⵏ ⵓⵏⵀⵍⵍⴰ ⵏ ⵉⵎⵓⴹⴰⵏ. ⴳ ⵜⴱⵔⵉⴷⵜ ⴰⴷ, ⵔⴰⴷ 
ⵜⵙⵎⴰⵜⴰ ⵜⵏⴱⴰⴹⵜ ⵜⴰⵙⵖⵉⵢⵜ ⵙ ⵓⵎⵙⴳⵏⴰⴼ ⵏ ⵜⵡⵊⴰ, ⵙ 
ⵓⵖⵎⴰⵙ ⵏ ⵜⵎⵇⵕⴰⴹ ⵏ ⵓⵙⵎⵓⵜⵜⴳ ⵏ ⵉⵎⵙⴳⵏⴰⴼⵏ ⵉⵎⴰⵜⴰⵢⵏ ⵏ 
ⵢⵉⴳⵔ ⵓⵙⵍⵉⴳ ⴷ ⵓⴳⴷⵓⴷⴰⵏ ⴳ ⵜⵙⵏⵉⵊⵊⵉⵜ ⵏ ⵜⵡⵊⴰ.
ⴰⴼⴰⴷ ⴰⴷ ⵉⵜⵜⵡⴰⴳⴳ ⵓⵡⵜⵜⴰⵙ ⴰⴷ, ⵙⵓⵍ ⴹⴼⵕⵏⵜ 
ⵜⵣⵎⵎⴰⵔ ⵏ ⵜⵙⵎⵓⵟⵟⵓⵏⵜ ⵏ ⵓⵏⴳⵔⴰⵡ ⴰⴷⵓⵙⴰⵏ. ⴹⴰⵕⵜ ⵏ 
ⵓⵎⵓⵔⵙ ⴳ ⵓⵙⵓⵊⴷ ⵏ ⵉⵏⴳⵔⴰⵡⵏ ⵏ ⵓⵎⵍⴰⵏ ⵉⵎⵙⵙⵉⴷⴼⵏ ⴳ 
ⵜⵓⵚⴽⵉⵡⵉⵏ ⴰⴽⴽⵯ ⵜⵉⴷⵓⵙⴰⵏⵉⵏ ⵉⴹⴼⵕⵏ ⴰⵙⴰⴽⴰ ⵏ ⵓⵎⴰⴹⵓⵏ 
ⴳ ⵓⵙⴷⴷⵉ ⵏ ⵓⵙⵓⵊⵊⵉ, ⵜⵉⴼⵔⴽⵜ ⴷ ⵢⵓⵙⴰⵏ ⵜⵣⴷⵉ ⴷ 
ⵓⴹⴰⴽⴰⵍ ⵏ ⵓⵙⵡⵓⵔⵉ ⴰⵎⵢⴰⴳⴳⴰ ⵏⴳⵔ ⵉⵏⴳⵔⴰⵡⵏ ⵏ ⵓⵎⵍⴰⵏ ⵏ 
ⵢⵉⴳⵔ ⴰⴳⴷⵓⴷⴰⵏ ⴷ ⵓⵙⵍⵉⴳ ⴷ ⵉⵎⵙⵙⴰⵙⴼⵔⵏ ⴰⴼⴰⴷ ⴰⴷ 
ⵢⵉⵍⵉ, ⴳ ⵎⴰⴷ ⵢⵓⵙⴰⵏ, ⴰⵙⵙⵏⵜⵉ ⵏ ⵜⴽⴰⵕⴹⴰ ⵜⴰⵎⵉⵖⵉⵙⵜ ⵏ 
ⵜⴷⵓⵙⵉ.



ⴰⵔⵔⴰⵣⴰⵔⵔⴰⵣ
ⵏ ⵓⵎⵙⴰⵔⴰⵙⵏ ⵓⵎⵙⴰⵔⴰⵙ
ⵏ ⵓⵙⵡⵓⵔⵉⵏ ⵓⵙⵡⵓⵔⵉ



ⵜⴰⵣⵣⴰⵣ ⴷ ⵜⵎⵏⴰⴳⴰⵔⵜ
ⵏ ⵜⵙⵜⵔⴰⵜⵉⵊⵉⵢⵉⵏ

ⵜⵉⵣⵓⵏⴰⵏⵉⵏ
ⵜⴳⴳ ⵜⵏⴱⴰⴹⵜ ⵙⴳ ⵓⵙⵡⵓⵔⵉ ⵢⴰⵏ ⴳ ⵉⵙⵉⵣⵡⵉⵔⵏ ⵏⵏⵙ, 
ⵜⵙⵙⵓⵖⵏ ⵙⵉⵙ, ⵙ ⵓⵙⵔⵇⴱ ⵏ ⵓⵙⵙⴰⵔⵓ ⴰⵏⵙⵢⴰⴼⵓ ⴷ 
ⵡⴰⵔⴰⵢ ⵏ ⵜⵎⵙⵙⵏⵜⴰⵢⵜ. ⴳ ⵓⵎⵏⴰⴹ ⴰⴷ, ⵜⴹⴼⵕ ⵜⵏⴱⴰⴹⵜ 
ⴰⵣⵣⴳⵉⵔ ⵏ ⵜⵙⵜⵔⴰⵜⵉⵊⵉⵜ ⵏ “ⵜⴰⵙⵓⵜ ⵜⴰⵣⴳⵣⴰⵡⵜ” ⵃⵎⴰ 
ⴰⴷ ⵜⵙⴷⵓⵙ ⵓⵎⵄⵉⵏⵏ ⵏ ⵢⵉⴳⵔ ⴰⴽⵔⵣⴰⵏ, ⵜⵏⵏⴰⵍ ⴰⵙⵏⴼⵍ ⵏⵏⵙ, 
ⵜⵙⴳⴳⵔ ⵜⴰⵥⵉⴹⵕⴰ ⵏⵏⵙ  ⵎⴳⴰⵍ ⵏ ⵓⵙⵏⴼⵍ ⵏ ⵓⵏⵣⵡⵉ.
ⵜⴹⴼⵕ ⵜⵏⴱⴰⴹⵜ ⵜⴰⵙⵜⵔⴰⵜⵉⵊⵉⵜ ⵏ ⵓⵙⵎⵢⴰⵏⴰⵡ ⴰⵎⴳⵓⵔⴰⵏ, 
ⴰⴽⴷ ⵜⵉⵍⵉⵜ ⵏⵏⵙ ⵙ ⵜⴱⵔⵉⴷⵜ ⵜⴰⵣⵣⵉⴳⵣⴰⵏⵜ ⴳ ⵉⵙⴷⴷⵉⵜⵏ 
ⵏ ⵜⵉⵏⴷⵉ ⵉⵜⵜⴳⴳⵏ ⴰⵜⵉⴳ ⴰⵎⵔⵏⵓ ⵢⴰⵜⵜⵓⵢⵏ, ⴰⵎ ⵜⴰⵎⴳⵓⵔⵉ ⵏ 
ⵜⵀⵉⵔⵉⵜⵉⵏ ⴷ ⵓⵙⴰⵢⵍⴰⵍ ⴷ ⵉⵙⴷⴷⵉⵜⵏ ⵏ ⵜⴱⵍⴰⴹⵉⵏ, ⴰⵡⴷ 
ⴰⵙⴷⵓⵙ ⵏ ⵓⵙⵙⵓⵜⴳ ⵏ ⵉⵙⵓⴳⴰⵎ ⵏⵏⵖ ⵉⵏⵎⵖⵓⵣⵏ ⴰⵎ ⵉⵢⴰⴼⵓⵜⵏ 
ⵉⵏⴰⴼⵓⵖⵏ ⵙⴳ ⵓⴼⵓⵚⴼⴰⵟ, ⴷ ⵍⴽⵓⴱⴰⵍⵜ ⴷ ⵜⵏⵖⵓⵍⵜ ⴷ 
ⵍⵎⴰⵏⵖⴰⵏⵉⵣ ⴷⴰ ⵉⴳⴰⵏ ⵢⴰⵜ ⵜⵓⵥⵍⴰⵢⵜ ⵜⴰⵎⵣⵉⵣⵡⴰⵔⵜ ⵉ 
ⵜⵎⴰⵣⵉⵔⵜ ⵉⵙⴷⵓⵙⵏ ⵜⴰⵙⵓⵍⴰⵏⵜ ⵏ ⵓⵙⵡⵓⵔⵉ ⴷ ⵜⵣⵎⴰⵔⵜ 
ⵏ ⵉⵙⵉⴼⵉⴹⵏ ⵏⵏⵙ. ⵙ ⵎⴰⴷ ⵉⵥⵍⵉⵏ ⵙ ⵢⵉⴳⵔ ⵏ ⵜⵀⵉⵔⵉⵜⵉⵏ 
ⵙ ⵓⵙⵍⵉⴳ, ⴰⵏⴰⵔⵓⵣ ⴷ ⴰⵙⴱⵓⵖⵍⵓ ⵏ ⵓⵙⵖⵍ ⵏ ⵓⵙⵉⴷⴼ 
ⴰⴷⵖⵔⴰⵏ ⴰⴷ ⵢⴰⵡⴹ 80 % ⴷ ⵜⵙⵢⴰⴼⵓⵜ ⵏ ⵢⴰⵏ ⵎⵍⵢⵓⵏ ⵏ 
ⵜⵀⵉⵔⵉⵜ ⴳ ⵓⵙⴳⴳⵯⴰⵙ ⵏ 2025.



ⴳ ⵡⴰⵏⵏⴰⵍ ⵏ ⵢⵉⴳⵔ ⵏ ⵜⵎⴰⵍⵍⴰⵢⵜ, ⵜⴹⴼⵕ ⵜⵏⴱⴰⴹⵜ ⴳ 
ⵓⵣⵣⴳⵉⵔ ⵏ ⵜⴽⴰⵕⴹⴰ ⵏ ⵓⴱⵔⵉⴷ ⵉⵣⴷⵉⵏ ⴷ ⵢⵉⴳⵔ ⴰⵎⴰⵍⵍⴰⵢ 
2023-2026 ⵃⵎⴰ ⴰⴷ ⵜⴰⵡⴹ ⵉⵡⵜⵜⴰⵙⵏ ⵏ ⵓⵙⵏⵓⴱⴳ ⵏ 17,5 
ⵎⵍⵢⵓⵏ ⵏ ⵓⵎⴰⵍⵍⴰⵢ, ⴷ ⵓⵙⵙⴹⵔⵓ ⵏ 120 ⵎⵍⵢⴰⵕ ⵏ ⴷⵔⵀⵎ ⵙ 
ⵓⴽⵛⵉⵎⵏ ⴳ ⵓⴷⵔⵉⵎ ⴰⵏⵣⵎⴰⵔ ⴷ ⵜⵓⴳⵉ ⵏ ⵉⵙⵓⵍⴼⵏ ⵉⵎⴰⵢⵏⵓⵜⵏ 
ⵏ ⵜⵡⵓⵔⵉ ⵜⵓⵙⵔⵉⴷⵜ ⴷ ⵜⴰⵔⵓⵙⵔⵉⴷⵜ ⴳ ⵓⴽⵛⵛⵓⵎ ⵏ 2026.
ⴳ ⵓⵎⴳⴳⴰⵔⵓ, ⵔⴰⴷ ⵜⴳⴳ ⵜⵏⴱⴰⴹⵜ ⵢⴰⵜ ⵜⵙⵜⵔⴰⵜⵉⵊⵉⵜ 
ⵉⵥⵍⵉⵏ ⵙ ⵜⴳⵎⵉ ⵏ ⵜⵎⵓⵟⵟⵓⵏⵜ, ⵎⵓⵕⵕⵓⴽⵓ 2023, ⴰⵡⵜⵜⴰⵙ 
ⵏⵏⵙ ⴰⴷ ⵉⴳ ⵍⵎⵖⵔⵉⴱ ⴰⵎⵎⴰⵙ ⴰⵎⵓⵟⵟⵓⵏ ⵉ ⵜⴰⵣⵣⴰⵣⵜ ⵏ 
ⵜⴳⵎⵉ ⵏⵏⵙ ⵜⴰⵎⵓⵔⴰⵏⵜ ⴷ ⵜⴷⵎⵙⴰⵏⵜ ⴷ ⵜⵏⴰⵎⵓⵏⵜ ⴷ ⵓⵙⵎⴰⵜⴰ 
ⵏ ⵜⵡⵓⵔⵉⵡⵉⵏ ⵖⵓⵔ ⵍⵍⴰⵏⵜ ⵜⵥⵉⴹⴰⵕ ⴰⵜⵜⵓⵢⵏⵉⵏ.



ⴰⵙⵡⵓⵔⵉ ⵅⴼ ⵓⵙⵎⴰⴷ ⵏⴳⵔ 
ⵉⵙⵙⴰⵔⵓⵜⵏ ⵓⵙⵍⵉⴳⵏ ⴷ 

ⵉⴳⴷⵓⴷⴰⵏⵏ
ⵔⴰⴷ ⵜⴹⴼⵕ ⵜⵏⴱⴰⴹⵜ ⴰⵣⵣⴳⵉⵔ ⵏ ⵉⵙⵖⵏⵓⵜⵏ 
ⵉⵙⵜⵔⴰⵜⵉⵊⵉⵢⵏ ⵜⵜⵓⵙⵏⵜⴰⵢⵏⵉⵏ, ⵙⵍⴰⵡⴰⵏ ⴰⴽⴽⵯ ⵜⵓⴳⵉ ⵏ 
ⵉⵣⵔⵉⵔⵉⴳⵏ ⵏ ⵉⵍⵡⴰⵢⵏ ⵉⴼⵜⵜⵓⵏ ⵙ ⵜⴰⵣⵣⴰⵣⵜ ⵉⴳⴳⵓⵜⵏ 
LGV, ⴷ ⵜⵓⴳⵉ ⵏ ⵓⵣⵔⵉⵔⵉⴳ ⴰⵢⵓⴳⴰⵏ ⵖⵓⵔ ⴰⵎⵣⴰⵣ ⵢⴰⵜⵜⵓⵢⵏ 
ⵙⴳ ⴷⴷⴰⵅⵍⴰ, ⴷ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ ⵏ ⵡⴰⵎⴰⵏ, 
ⴷ ⵉⵥⴹⵡⴰⵏ ⵏ ⵍⴳⴰⵣ, ⴷ ⵓⴷⴷⵉⵙⵏ ⵉⵎⴰⵏⵓⵏⵏ... ⵔⴰⴷ ⴳⴳⵏ 
ⵉⵖⴰⵡⴰⵙⵏ ⴰⴷ ⵉⵙⵓⵍⴼⵏ ⵉⵎⴰⵢⵏⵓⵜⵏ ⵏ ⵓⵙⵡⵓⵔⵉ ⴳ ⵢⵉⴳⵔ ⵏ 
ⵜⵓⵚⴽⴰ ⴷ ⵜⵡⵓⵔⵉⵡⵉⵏ ⵜⵉⴳⴷⵓⴷⴰⵏⵉⵏ, ⴷ ⵓⵙⵓⵍⴼ ⵏ ⵓⵙⴰⵏⵓⵏ ⵏ 
ⵜⵙⵓⴳⴰⵔ ⵜⵉⴷⵙⵍⴰⵏⵉⵏ, ⴰⵡⵙⵏ ⴳ ⵓⵙⵎⵢⴰⵏⴰⵡ ⴰⴷⵎⵙⴰⵏ.
ⴰⵣⵣⴳⵉⵔ ⵏ ⵜⵏⵜⵜⴰⵎⵜ ⵜⴰⵎⴰⵢⵏⵓⵜ ⵏ ⵓⵙⵙⴰⵔⵓ ⵔⴰⴷ ⵢⴰⵡⵙ 
ⴳ ⵓⵣⵣⴳⵉⵔ ⵏ ⵜⵙⵜⵔⴰⵜⵉⵊⵉⵢⵏ ⵜⵉⵣⵓⵏⴰⵏⵉⵏ, ⴷ ⵓⵏⵣⴰⵖ ⵏ 
ⵉⵙⵙⴰⵔⵓⵜⵏ ⴷ ⵜⴰⵣⵣⴰⵣⵜ ⵏ ⵜⵓⴳⵉ ⵏ ⵜⵡⵓⵔⵉⵡⵉⵏ. ⵜⴹⴼⵕ 
ⵜⵏⴱⴰⴹⵜ ⴰⵡⴷ ⴳ ⵜⴰⵣⵣⴰⵣⵜ ⵏ ⵓⵙⵎⵀⵍ ⵏ ⵓⴼⵏⵉⵇ ⵏ ⵓⵙⵙⴰⵔⵓ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⵃⵎⴰ ⴰⴷ ⵉⴳ ⴰⵏⵙⵎⴰⵙⵙⵓ ⵏ 
ⵉⵙⵙⴰⵔⵓⵜⵏ ⵏ ⵢⵉⴳⵔ ⵓⵙⵍⵉⴳ.
ⵙ ⵓⵎⵙⴷⴰⵖ, ⵙⵓⵍ ⵔⴰⴷ ⵉⴹⴼⵕ ⵓⵙⵓⵖⴷ ⴰⵎⴰⵜⴰⵢ 
ⴰⵙⵜⵔⴰⵜⵉⵊⵉ ⵏ ⵢⵉⴳⵔ ⵏ ⵜⵎⵙⵙⵏⵜⴰⵢ ⵜⵉⴳⴷⵓⴷⴰⵏⵉⵏ, ⵃⵎⴰ 
ⴰⴷ ⵢⵉⵍⵉ ⵓⵎⵏⵍⵍⵉ ⵏ ⵓⵙⵙⴰⵔⵓ ⴰⴳⴷⵓⴷⴰⵏ ⴷ ⵓⵙⴷⵓⵙ ⵏ ⵢⵉⴳⵔ 
ⵓⵙⵍⵉⴳ, ⵙ ⵓⵙⵡⵓⵜⵜⵓ ⵏ ⵉⴳⵔⴰⵏ ⵉⵏⵙⵉⵣⵡⵉⵔⵏ ⵏⵏⴰ ⵔⴰⴷ 
ⵉⵙⵡⵓⵜⵜⵙ ⵓⵡⴰⵏⴽ, ⴰⴽⴷ ⵜⵉⴽⴽⵉ ⵏ ⵜⵍⴻⵍⵍⵉ ⵜⴰⵎⵔⵏⵉⵡⵜ 
ⵉ ⵓⵎⵓⵙⵙⵓ ⵏ ⵉⴳⵔ ⵓⵙⵍⵉⴳ ⵉ ⵉⴳⵔⴰⵏ ⵢⴰⴹⵏ.



ⴰⵏⵏⴰⵍ ⵏ ⵜⵎⵙⵙⵏⵜⴰⵢ ⴷ 
ⵓⴹⴰⴽⴰⵍ ⵏ ⵜⵏⴼⵔⵓⵜ ⵏⵏⵙⵏⵜ 

ⵜⴰⵣⵔⴼⴰⵏ ⴷ ⵜⵔⴳⴰⵢⵜ
ⴳ ⵓⵣⴳⵏ ⵡⵉⵙ ⵙⵉⵏ ⵏ ⵜⵎⴰⵥⵍⴰⵢⵜ ⴰⴷ, ⵔⴰⴷ ⵜⴹⴼⵕ ⵜⵏⴱⴰⴹⵜ 
ⴳ ⵓⵣⵣⴳⵉⵔ ⵏ ⵜⴽⴰⵕⴹⴰ ⵏ ⵓⴱⵔⵉⴷ ⵉⵥⵍⵉⵏ ⵙ “ⵓⵏⵣⵡⵉ ⵏ 
ⵜⵡⵓⵔⵉⵡⵉⵏ”, ⵎⴽⵍⵍⵉ ⵔⴰⴷ ⵜⵙⵡⵓⵔⵉ ⵅⴼ ⵓⵣⵣⴳⵉⵔ 
ⵏ ⵜⵏⵜⵜⴰⵎⵜ ⵜⴰⵏⴰⵎⵓⵔⵜ ⵏ ⵜⵔⴰⵎⵎⴰⵙⵜ ⵜⴰⵎⵙⵙⵓⴳⵓⵔⵜ, 
ⵜⵙⵎⴷ ⴰⵙⵓⵖⴷ ⵏ ⵡⴰⵎⵎⴰⵙⵏ ⵉⵏⵎⵏⴰⴹⵏ ⵏ ⵓⵙⵙⴰⵔⵓ, ⴷ 
ⵔⴰⴷ ⵜⴹⴼⵕ ⵜⵉⵣⵎⵎⴰⵔ ⵏⵏⵙ ⴳ ⵓⵙⵀⵡⵏ ⵏ ⵜⴱⵔⵉⴷⵉⵏ 
ⵜⵉⵎⵙⵙⵓⴳⴰⵔⵏ ⵉ ⵜⵏⴰⴼⵓⵜ ⵏ ⵓⵏⵎⵓⵔⵉ ⴷ ⵜⵎⵙⵙⵏⵜⵉⵜ.
ⴳ ⵓⵙⴰⵜⵉ ⵏ ⵓⵎⵢⴰⵡⴰⴹ ⴰⵏⴰⵎⵓⵏ, ⵔⴰⴷ ⵜⵙⴷⴷⵉⴷ ⵜⵏⴱⴰⴹⵜ 
ⵅⴼ ⵜⵏⴱⵣⴰⵣⴰⵜ ⵏ ⵓⵙⵎⵙⴰⵙⴰ ⵏ ⵓⵙⴰⵜⵉ ⵓⵣⵔⵉⴼ ⵏ ⵜⵡⵓⵔⵉ, 
ⵙⵍⴰⵡⴰⵏ ⴰⴽⴽⵯ ⴰⵣⵣⴳⵉⵔ ⵏ ⵓⵣⵔⴼ ⴰⵎⵏⴹⴰⵡ ⴳ ⵓⵙⵍⴰⴳ, ⴷ 
ⵓⵣⵣⵔⴰⵢ ⵅⴼ ⵓⵙⵍⴳⵏ ⵏ ⵜⵡⵓⵔⵉ, ⵙ ⵜⴱⵔⵉⴷⵜ ⵜⵏ ⵉⴼⴼⵔⴳⵏ 
ⵎⵏⴳⴰⵍ ⵏ ⵜⵎⵙⴽⵉⵔⵉⵏ ⵉⵙⵙⵅⵛⴰⵏ ⴰⵏⵣⵡⵉ ⴰⵏⴰⵎⵓⵏ, ⵙⴰⵔⴳⵏ 
ⴳ ⵉⴷ ⴳⴰⵔ ⵉ ⵜⵉⵍⴰⵍⵜ ⴷ ⵓⵙⵙⴰⵔⵓ. ⴰⴽⴷ ⵜⵉⵣⵎⵎⴰⵔ ⵏ 
ⵜⵏⴱⴰⴹⵜ ⵉ ⵓⴹⴰⴽⴰⵍ ⵏ ⵜⵏⴼⵔⵓⵜ ⵜⴰⵏⴰⵎⵓⵏⵜ ⵉ ⵎⴰⵕⵕⴰ ⵉⵡⴷⴰⵏ, 
ⵉⴳⴰ ⵎⴰⵢⴰⴷ ⵢⴰⵜ ⵜⵎⵙⵙⵉⵍⵉⵜ ⵜⴰⴷⵙⵍⴰⵏⵜ ⵏ ⵓⵙⴱⴷⴷⵉ 
ⵜⵡⵓⵔⵉ ⵓⵜ ⵉⵜⵜⵓⵙⵏⵎⴰⵍⴰⵏ ⴷ ⵓⴼⵔⴰⴳ ⵏ ⵓⵙⵡⵓⵔⵉ ⵉⵥⵉⵍⵏ.



ⵎⴽⵍⵍⵉ ⵔⴰⴷ ⵜⴹⴼⵕ ⵜⵏⴱⴰⴹⵜ ⴰⵣⵣⴳⵉⵔ ⵏ ⵉⵎⵙⵉⴳⵉⵍⵏ 
ⵉⵣⴷⵉⵏ ⴷ ⵉⵎⵙⴳⴷⴰⵍⵏ ⵉⵏⴰⵎⵓⵔⵏ ⵅⴼ ⵡⴰⵔⴳⴰⵢ, ⵃⵎⴰ ⴰⴷ 
ⵢⵉⵍⵉ ⵓⵙⵎⴰⵢⵏⵓ ⴷ ⵓⵙⵀⵡⵏ ⵏ ⵡⴰⵔⴳⴰⵢ ⵏ ⵜⵉⵍⴰⵍⵜ. ⴳ ⵓⵎⵏⵉⴷ 
ⴰⴷ, ⴷⴰ ⵜⴻⵜⵜⵙⵙⵓⵖⵏ ⵜⵏⴱⴰⴹⵜ ⵙ ⵜⵙⵎⵓⵔⵜ ⵏ ⵜⵏⴽⴷⴰ ⵏ 
ⵓⵙⵓⵖⴷ ⴰⵣⵣⵉⴳⵣⴰⵏ ⵏ ⵡⴰⵔⴳⴰⵢ, ⴰⴼⴰⴷ ⴰⴷ ⵜⵉⵍⵉ ⵜⵣⵔⴼⵜ 
ⵜⴰⵔⴳⴰⵢⵜ ⵉ ⵓⵙⵔⵇⴱ ⵏ ⵓⵙⵙⴰⵔⵓ ⴷ ⵜⵓⴳⵉ ⵏ ⵜⵡⵓⵔⵉ.



ⴰⵎⵏⴰⵍⴰⴰⵎⵏⴰⵍⴰ
ⵏ ⵉⵏⴰⵥⴰⵕⵏ ⵏ ⵉⵏⴰⵥⴰⵕⵏ 

ⵏ ⵉⵎⴰⵍⵏ ⵉⵎⴰⵍ



ⴰⴹⴰⴽⴰⵍ ⵏ ⵉⵙⵖⴰⵡⵙⴰⵜⵏ ⵏⵏⵖ 
ⵙⴳ ⵡⴰⵎⴰⵏ ⴷ ⵓⵎⵙⴰⵔⴰⵙ ⵅⴼ 

ⵜⵥⴹⴰⵕⵜ ⵜⴰⵣⴳⵣⴰⵡⵜ
ⵎⴳⴰⵍ ⵏ ⵓⵏⴰⵥⴰⵕ ⵏ ⵜⴷⵔⵙⵉ ⵏ ⵡⴰⵎⴰⵏ ⵏⵏⴰ ⵉⵍⵎⴰⵡⴰⵢⵏ 
ⵜⴰⵎⴰⵣⵉⵔⵜ ⵏⵏⵖ, ⵜⵙⵙⵏⵜⵉ ⵜⵏⴱⴰⴹⵜ ⴳ ⵜⴰⵣⵣⴰⵣⵜ ⵏ 
ⵓⵣⵣⴳⵉⵔ ⵏ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵙⵓⵊⴷ ⵏ ⵡⴰⵎⴰⵏ ⵏ ⵜⵉⵙⵙⵉ 
ⴷ ⵓⵙⵙⵡⵉ 2020-2027, ⵙ ⵢⴰⵜ ⵜⵎⵙⴰⵙⵜⵍⵜ ⵏ 143 ⵏ 
ⵎⵍⵢⴰⵕ ⵏ ⴷⵔⵀⵎ, ⵉⵜⵜⵓⵥⵍⴰⵢⵏ ⵙ ⵓⵙⵍⵉⴳ ⵉ ⵓⵙⵥⵕⴼ ⵏ 
ⵓⵣⴷⴷⵓⵢ ⵏⴳⵔ, ⵜⴰⵎⴷⵉⵡⵉⵏ ⵏ ⵡⴰⵎⴰⵏ ⴷ ⵓⵖⴰⵡⴰⵙ ⵏ ⵉⵙⵔⴰⵙ 
ⵏ ⵓⴽⵓⵙ ⵏ ⵜⵉⵙⵏⵜ ⵉ ⵡⴰⵎⴰⵏ ⵏ ⵢⵉⵍⵍ ⴷ ⵓⵖⴰⵡⴰⵙ ⵏ ⵡⴰⵍⴰⵙ ⵏ 
ⵓⵙⵎⵔⵙ ⵏ ⵡⴰⵎⴰⵏ ⵔⴽⴰⵏⵉⵏ ⴷ ⵓⴳⴳⵓⴳⵏ ⵉⵍⵍⴰⵏ ⴳ ⵜⴱⵔⵉⴷⵜ 
ⵏ ⵜⵓⵚⴽⴰ ⴷ ⵓⵖⴰⵡⴰⵙ  ⵏ ⵜⴷⵎⵙⴰ ⵏ ⵡⴰⵎⴰⵏ ⴳ ⵓⵙⵡⵉⵔ ⵏ 
ⵉⵥⴹⵡⴰⵏ ⵓⴱⵟⵟⵓ ⴷ ⵓⵙⵙⵍⴽⵎ ⵏ ⵡⴰⵎⴰⵏ ⵏ ⵜⵉⵙⵙⵉ ⴷ 
ⵉⵙⵙⵡⵉ.
ⵎⴽⵍⵍⵉ ⵉⵙⵙⵓⵖⵏ ⵓⵡⴰⵏⴽ ⵏⵏⵖ, ⴷⴷⴰⵡ ⵏ ⵜⵏⴰⵍⵉⵜ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵏⵏⵖ, ⵙ ⵓⵎⵓⵜⵜⵉ ⴰⵎⴽⴰⵢⵍⴰⵍ ⵏ ⵜⵥⴹⴰⵕⵜ, 
ⵃⵎⴰ ⴰⴷ ⵢⴰⵜⵜⵓⵢ ⵡⴰⵡⵡⴰⵙ ⵏ ⵜⵥⵉⴹⴰⵕⵉⵏ ⵉⵜⵜⵓⵙⵎⴰⵢⵏⵓⵏ ⵙ 
ⵓⴳⴳⴰⵔ ⵏ 52% ⵏ ⵜⵥⴹⴰⵕⵜ ⵜⴰⵎⵥⵥⴰⵕⵓⵕⵜ ⵜⴰⵔⵎⵙⴽⵉⵍⵜ 
ⴳ ⵓⴽⵛⵛⵓⵎ ⵏ 2030. ⵙⴳ 2024, ⵔⴰⴷ ⵉⵙⵙⵏⵜⵉ ⵓⵙⵡⵓⵔⵉ 
ⵏ ⵉⵙⵔⴰⵙ ⵏ ⵓⵣⵡⵓ ⵏⵏⴰⵙⵉⵎ ⴽⵓⴷⵢⴰ ⴰⵍⴱⴰⵢⴹⴰ, ⴳ ⵜⵎⵏⴰⴹⵜ 
ⵏ ⵟⴰⵏⵊⴰ ⴷ ⵏⵏⴰⵙⵉⵎ ⵊⴱⵍ ⵃⴷⵉⴷ ⴳ ⵚⵚⵡⵉⵕⴰ. ⴳ ⵓⴱⵔⵉⴷ, 
ⵜⵓⴳⵜ ⵏ ⵉⵙⵖⵏⵓⵜⵏ ⵏ ⵜⵥⴹⴰⵕⵜ ⵏ ⵜⴰⴼⵓⴽⵜ ⵔⴰⴷ ⵙⵙⵏⵜⵉⵏ ⴳ 
ⵓⵙⴳⴳⵯⴰⵙ ⴰⴷ, ⴷⵉⴳⵙⵏ ⵏⵏⵓⵕ ⵎⵉⴷⵍⵜ (800 MW), ⵏⵏⵓⵕ 
ⴰⵟⵍⴰⵚ (300 MW) ⴰⵡⴷ ⵉⵙⵖⵏⵓⵜⵏ ⵏ ⵜⵥⴹⴰⵕⵜ ⵏ ⵓⵣⵡⵓ ⵏⵏⴰ 
ⵉⵜⵜⴳ ⵉⴳⵔ ⵓⵙⵍⵉⴳ.



ⴰⵡⴷ ⴳ ⵓⵣⵎⵣ 2023-2027, ⵢⴰⵜ ⵜⵎⵙⴰⵙⵜⵍⵜ ⵏ 86 
ⵎⵍⵢⴰⵕ ⵏ ⴷⵔⵀⵎ ⵔⴰⴷ ⵜⴻⵜⵜⵓⵥⵍⴰⵢ ⵉ ⵜⵡⵏⴰⵖⵜ ⵏ ⵡⴰⵎⴰⴽ 
ⵏ ⵜⵙⵢⴰⴼⵓⵜ ⵏ ⵜⵔⵉⵙⵉⵏⵜⵉ ⴷ ⵜⵎⵙⴰⵙⵜⵍⵜ ⵜⵉⵙ ⵙⵏⴰⵜ 
ⵉⵍⴽⵎⵏ 26 ⵏ ⵎⵍⵢⴰⵕ ⵏ ⴷⵔⵀⵎ ⵉ ⵜⵡⵏⴰⵖⵜ ⵏ ⵡⴰⵎⴰⴽ ⵏ 
ⵡⴰⵙⵙⴰⵢ ⵏ ⵜⵔⵉⵙⵉⵏⵜⵉ, ⵙⵍⴰⵡⴰⵏ ⴰⴽⴽⵯ ⴰⴱⵔⴱⵔⵉⴷ ⵏ 
ⵜⵔⵉⵙⵉⵏⵜⵉ ⵖⵓⵔ ⴰⵎⵣⴰⵣ ⵢⴰⵜⵜⵓⵢⵏ, ⵙⴳ ⵉⴼⴼⵓⵙ ⴰⵔ 
ⵉⵥⵥⵍⵎⴹ- ⵜⴰⴳⵓⵜ ⵏ ⵍⵎⵖⵔⵉⴱ.
ⵙ ⵓⵣⵣⴳⵉⵔ ⵏ ⵉⵏⵎⵎⴰⵍⵏ ⵉⴳⵍⴷⴰⵏⵏ ⴰⵜⵜⵓⵢⵏⵉⵏ, ⵔⴰⴷ ⵜⴱⴷⴷ 
ⵜⵏⴱⴰⴹⵜ ⵅⴼ ⵓⵣⵣⴳⵉⵔ ⵏ “ⵓⴼⵙⴰⵔ ⵏ ⵍⵎⵖⵔⵉⴱ” ⵉ ⵜⴳⵎⵉ ⴷ 
ⵓⵙⴱⵓⵖⵍⵓ ⵏ ⵓⵀⵉⴷⵔⵓⵊⵉⵏ ⴰⵣⴳⵣⴰⵡ, ⵏⵏⴰ ⵉⴳⴰⵏ ⵢⴰⵏ ⵓⴼⵙⴰⵔ 
ⵏ ⵓⵙⵎⵀⵍ ⴷ ⵜⵙⵏⵜⴰⵢⵜ, ⵍⵍⵉ ⵔⴰⴷ ⵉⴷⵍ ⵜⴰⴳⵔⵓⵎⵎⴰ ⵏ 
ⵓⵙⴷⴷⵉ ⵏ ⵡⴰⵜⵉⴳⵏ ⵏ ⵜⵎⴳⵓⵔⵉ ⵏ ⵓⵀⵉⴷⵔⵓⵊⵉⵏ ⴰⵣⴳⵣⴰⵡ. ⵢⴰⵏ 
ⵓⴼⵙⴰⵔ ⴷ ⵉⵎⵙⴰⵙⴰⵏ ⴰⴽⴷ ⵉⵙⵖⴰⵡⵙⴰⵜⵏ ⵏ ⵉⵎⵙⵙⴰⵔⵓⵜⵏ 
ⵃⵎⴰ ⵜⴳ ⵜⴳⵍⴷⵉⵜ ⵢⴰⵏ ⵓⵎⵙⴽⴰⵔ ⴰⵏⵎⵣⵉⵣⵡⵔ ⴳ ⵜⵎⴳⵓⵔⵉ 
ⴰⴷ ⵖⵓⵔ ⵍⵍⴰⵏⵜ ⵜⵣⵎⵎⴰⵔ ⴷⵓⵙⵏⵉⵏ.
ⴳ ⵓⵎⴳⴳⴰⵔⵓ ⴰⵙⴰⵔⵓ ⵏ ⵍⴳⴰⵣ ⵏⴳⵔ ⵏⵉⵊⵉⵔⵢⴰ ⴷ ⵍⵎⵖⵔⵉⴱ, 
ⴳ ⵓⴱⵔⵉⴷ ⵏ ⵜⵖⵜⴰⵙⵜ ⵜⴰⵙⵎⵓⵔⴰⵏⵜ ⵏ ⵓⵙⵙⴰⵔⵓ ⴳ ⵜⴼⵔⴽⵜ 
ⵜⵉⵙ ⵙⵏⴰⵜ ⵏ ⵓⵙⴳⴳⵯⴰⵙ ⵏ 2024, ⵃⵎⴰ ⴰⴷ ⵢⵉⵍⵉ ⵓⵙⵙⵏⵜⵉ 
ⵏ ⵜⵡⵓⵔⵉⵡⵉⵏ ⴳ ⵓⵙⵡⵉⵔ ⵏ ⵓⴽⵔⵓⵎ ⴰⵟⵍⴰⵏⵉⵜⵉ ⴰⵏⴰⵎⵓⵔ. 
ⴰⵙⵖⵏⵓ ⴰⴷ ⵔⴰⴷ ⵉⴳ ⵢⴰⵏ ⵓⵎⴷⵢⴰ ⵏ ⵓⵙⵉⴷⴼ ⴰⵏⵎⵏⴰⴹ ⵏⵏⴰ ⵔⴰⴷ 
ⵉⵙⴷⵓⵙ ⴰⵙⵙⵍⴽⵎ ⵏ ⵜⵔⵉⵙⵉⵏⵜⵉ ⵉ ⵉⵡⴰⵏⴽⵏ ⵏⵏⴰ ⵉⵣⴳⵔ, 
ⵎⴽⵍⵍⵉ ⵔⴰⴷ ⵉⵙⴷⵓⵙ ⵜⵉⴳⵎⵉ ⵏ ⵜⵎⵏⴰⴹⵜ ⵜⴰⵟⵍⴰⵏⵜⵉⵜ, ⵙ 
ⵓⵙⵙⵍⴽⵎ ⵏ ⵜⵥⴹⴰⵕⵜ ⵜⴰⵏⵎⵣⵉⵣⵡⵔⵜ.



ⴰⴹⴰⴽⴰⵍ ⵏ ⵜⵎⵏⴰⴳⴰⵔⵉⵏ 
ⵏ ⵉⴽⵛⵛⵓⵎⵏ ⵏ ⵓⵡⴰⵏⴽ ⴷ 

ⵉⴷⵖⴰⵔⵏ ⵉⵎⵓⵔⴰⵏⵏ
ⵔⴰⴷ ⵜⴹⴼⵕ ⵜⵏⴱⴰⴹⵜ ⴳ ⵓⵣⵣⴳⵉⵔ ⵏ ⵜⵓⵎⴰⵢⵉⵏ ⵏ ⵜⵏⵜⵜⴰⵎⵜ 
ⵜⴰⵏⴰⵎⵓⵔⵜ ⵏ ⵜⵔⴰⵎⵎⴰⵙⵜ ⵜⴰⵎⵙⵙⵓⴳⵓⵔⵜ, ⵙ ⵜⵙⵖⵣⵏⵜ 
ⵏ ⵉⴹⵕⵉⵚⵏ ⵉⵣⴷⵉⵏ ⴷ ⵜⵓⴳⵉ ⵏ ⴽⴽⵓⵥ ⵉⵙⵎⴷⵢⴰⵜⵏ 
ⵉⵏⵎⵏⴰⴹⵏ ⵉⵎⵙⵙⵓⴳⵓⵔⵏ ⵉⵏⵊⵎⵓⵜⵏ ⴷ ⵓⵏⵎⴰⵍⴰ ⵏ ⵓⵎⵣⵣⴳⴰⵔ 
ⴰⵏⵎⵏⴰⴹ, ⴰⴽⴷ ⵉⵡⵉⵣ ⵅⴼ ⵓⵙⵎⵓⵔ ⵏ ⵓⵙⵎⴰⵢⵏⵓ ⵏ ⵜⵡⵏⴰⵖⵉⵏ 
ⵜⵉⴷⵙⵍⴰⵏⵉⵏ ⵏ ⵜⵔⴰⵎⵎⴰⵙⵜ ⵜⴰⵎⵙⵙⵓⴳⵓⵔⵜ ⵉⵣⴷⵉⵏ ⴷ 
ⵜⵣⵓⵏⵉⵡⵉⵏ ⵜⵉⵎⴰⵡⵙⴰⵙⵉⵏ.
ⵎⴽⵍⵍⵉ ⵔⴰⴷ ⵜⴱⴷⴷ ⵜⵏⴱⴰⴹⵜ ⵅⴼ ⵜⵙⵖⵣⵏⵜ, ⴳ ⵜⵉⴽⴽⵍⵜ 
ⵜⴰⵎⵣⵡⴰⵔⵓⵜ, ⵏ ⵢⴰⵏ ⵓⵙⴰⵜⵉⵏ ⴰⵎⵙⵓⴷⵙ ⴰⵎⴰⴼⴰⵡ, ⵉⵙⵏⵎⵍⵏ 
ⵜⵉⴱⵔⵉⴷⵉⵏ ⵏ ⵜⵎⵢⴰⵇⵇⴰⵏⵜ ⵏⴳⵔ ⵓⵡⴰⵏⴽ ⴷ ⵜⵎⵏⴰⴹⵜ.
ⵜⵉⵣⵉⴳⵣⵜ ⴰⴷ ⵜⴰⵏⵎⵣⴷⴰⵢⵜ, ⵔⴰⴷ ⵜⵓⵛ ⴰⵙⵎⵓⵜⵜⴳ ⵏ 12 
ⵏ ⵜⵎⵢⴰⵇⵇⴰⵏⵜ “ⴰⵡⴰⵏⴽ-ⵜⴰⵎⵏⴰⴹⵜ” ⵏⵏⴰ ⵔⴰⴷ ⵉⴳ ⴰⵙⴰⵜⵉ ⵏ 
ⵓⵙⵓⵖⵏ ⵏ ⵜⵙⴽⴰⵔⵜ ⴷ ⵓⴹⴼⴰⵕ ⴷ ⵓⵙⵜⴰⵍ ⵏ ⵓⵣⵣⴳⵉⵔ 
ⵏ ⵉⵙⵖⵏⵓⵜⵏ ⵉⴽⵛⵎⵏ ⴳ ⵉⵖⴰⵡⴰⵙⵏ ⵏ ⵜⴳⵎⵉ ⵜⴰⵏⵎⵏⴰⴹⵜ ⵏⵏⴰ 
ⵜⵜⴳⴳⵏⵜ ⵜⵎⵏⴰⴹⵉⵏ ⴷ ⵜⵣⵓⵏⴰ ⵜⵉⵎⴰⵡⵙⴰⵙⵉⵏ ⵉⵥⵍⵉⵏ ⵉ 
ⵉⵙⴽⴽⵉⵏⵏ ⴰⴷ.



ⴰⵙⵎⴰⴷ ⵏ ⵓⵙⵎⵀⵍ ⵏ
ⵓⴼⵔⵉⵙ ⴰⵎⴰⴷⴷⵓⴷ ⵏ 

ⵜⵎⴰⵣⵉⵖⵜ
ⴹⴰⵕⵜ ⵏ ⵜⵓⴳⵉ ⵏ ⵜⴼⵏⵉⵇⵜ ⵉⵥⵍⵉⵏ ⵙ ⵓⵙⵎⵀⵍ ⵏ ⵓⴼⵔⵉⵙ 
ⴰⵎⴰⴷⴷⵓⴷ ⵏ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ, ⵙ ⵢⴰⵜ ⵜⵎⵙⴰⵙⵜⵍⵜ 
ⵏⵏⴰ ⵔⴰⴷ ⵢⴰⵡⴹ ⵎⵍⵢⴰⵕ ⵏ ⴷⵔⵀⵎ ⴳ ⵓⴽⵛⵛⵓⵎ ⵏ 2026, 
ⵔⴰⴷ ⵜⵙⴷⵓⵙ ⵜⵏⴱⴰⴹⵜ ⵉⵙⵖⵏⵓⵜⵏ ⵏⵏⵙ ⵉⵡⴰⵜⵜⵙⵏ ⴰⵙⵉⴷⴼ 
ⵏ ⵓⵙⵎⵔⵙ ⵏ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⴳ ⵜⵎⵙⵙⵓⴳⵓⵔⵉⵏ ⴷ 
ⵓⵙⵎⴰⵜⴰ ⵏ ⵓⵙⵍⵎⴷ ⵏⵏⵙ ⴳ 50% ⵏ ⵜⵉⵏⵎⴰⵍ ⵜⵉⵎⵏⵣⴰ ⴷⴰⵜ ⵏ 
ⵓⵙⵎⵓⵔ ⵏ ⵜⵎⴰⵥⵍⴰⵢⵜ.
ⴳ ⵜⵎⵙⵙⵓⴳⵓⵔⵜ, ⴷⴰ ⵜⵙⵙⵓⵖⵏ ⵜⵏⴱⴰⴹⵜ ⵙ ⵓⵙⴷⵓⵙ ⵏ 
ⵜⵉⵍⵉⵜ ⵏ ⵡⵉⴷ ⵉⵙⴰⵡⴰⵍⵏ ⵜⴰⵎⴰⵣⵉⵖⵜ ⴰⴼⴰⴷ ⴰⴷ ⵢⵉⵍⵉ 
ⵓⵙⵀⵡⵏ ⵏ ⵓⵎⵢⴰⵡⴰⴹ ⴰⴽⴷ ⵉⵏⵎⵓⵔⵉⵜⵏ. ⵎⴽⵍⵍⵉ ⵔⴰⴷ ⵜⵉⵍⵉ 
ⵢⴰⵜ ⵜⴰⵡⵉⵜ ⵜⴰⵎⵔⵏⵉⵡⵜ ⵙ ⵎⴰⴷ ⵉⵥⵍⵉⵏ ⵙ ⵉⵙⵎⴰⵍⵏ 
ⴷ ⵜⵏⵓⴼⴰ ⵜⵉⵎⵙⵍⴰⵢ ⴳ ⵜⵎⵙⵙⵓⴳⵓⵔⵉⵏ ⴷ ⵉⵙⴰⵢⵔⴰⵔⵏ 
ⵉⴳⴷⵓⴷⴰⵏⵏ. ⴳ ⵜⵏⴱⴹⴰⵢⵜ, ⵢⴰⵜ ⵜⵣⵎⵔⵜ ⵜⵓⵙⵍⵉⴷⵜ ⴷⴰ 
ⵜⴻⵜⵜⵡⴰⴳⴳ ⵃⵎⴰ ⴰⴷ ⵢⵉⵍⵉ  ⵓⵙⴱⴷⴷⵉ ⵏ ⵜⵡⵉⵍⴰⵡⵉⵏ ⴰⴽⴽⵯ 
ⵏ ⵓⵙⵏⵓⵃⵢⵓ ⵉⵣⴷⵉⵏ ⴷ ⵓⵙⵎⵔⵙ ⵏ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ.



ⴳ ⵢⵉⴳⵔ ⵏ ⵓⵙⵍⵎⴷ, ⵜⵡⴰⵜⵜⵙ ⵜⵡⵏⴰⵖⵜ ⵜⴰⵏⴰⵎⵓⵔⵜ ⵏ 
ⵓⵙⵎⵓⵜⵜⴳ ⵏ ⵉⵙⵍⵎⴰⴷⵏ ⴰⵖⵎⴰⵙ ⵏ 50% ⵏ ⵉⵏⵍⵎⴰⴷⵏ ⴳ 
ⵓⴽⵛⵛⵓⵎ ⴰⵏⵎⵍⴰⵏ 2025-2026, ⵙ ⵓⵙⵉⴷⴼ ⵏ ⵜⵓⵜⵍⴰⵢⵜ 
ⵜⴰⵎⴰⵣⵉⵖⵜ ⴳ ⵉⵖⴰⵡⴰⵙⵏ ⵉⵏⵎⵏⴰⴹⵏ ⵏ ⵓⵙⵎⵓⵜⵜⴳ ⴰⵙⵓⵍⴰⵏ ⴷ 
ⵜⵉⵏⵎⴰⵍ ⵜⵉⵎⵣⵡⵓⵔⴰ ⴷ ⵜⵉⵏⵎⴰⵍ ⵏ ⵓⵙⵓⵍⴼ ⵡⵉⵙ ⵙⵉⵏ.
ⴳ ⵢⵉⴳⵔ ⴰⴷⵍⵙⴰⵏ, ⵙⵍⴰⵡⴰⵏ ⴰⴽⴽⵯ ⴳ ⵓⵙⵍⵉⵥⵉⵕ, ⴷⴰ 
ⵜⴻⵜⵜⴰⵡⵣ ⵜⵏⴱⴰⴹⵜ ⵅⴼ ⵓⵙⴰⵜⵜⵓⵢ ⵏ ⵜⵉⵔⵎⵜ ⴷ ⵓⵖⵓⴷⵓ ⵏ 
ⵉⵖⴰⵡⴰⵙⵏ ⴷ ⵉⵙⵢⴰⴼⵓⵜⵏ ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ. ⵜⴹⴼⵕ 
ⵓⵍⴰ ⴳ ⵓⴼⵔⴰⴳ ⴷ ⵓⵙⴷⵓⵙ ⵏ ⵓⵙⵢⴰⴼⵓ ⴰⴷⵍⵙⴰⵏ ⴰⵎⴰⵣⵉⵖ, 
ⵙ ⵜⵉⴽⴽⵉ ⵏ ⵜⵙⵎⵖⵓⵔⵉⵏ ⵜⵉⵥⵓⵕⴰⵏⵉⵏ ⴷ ⵜⴷⵍⵙⴰⵏⵉⵏ, ⴷ 
ⵜⵡⵉⵙⵉ ⵏ ⵓⵙⵓⵖⵍ, ⴷ ⵓⴼⵔⴰⴳ ⵏ ⵡⴰⵢⴷⴰ ⴰⴷⵍⵙⴰⵏ ⴰⵎⴰⵣⵉⵖ, 
ⴷ ⵡⴰⵏⵏⴰⵍ ⵏ ⵉⵙⵢⴰⴼⵓⵜⵏ ⵏ ⵙⵙⵉⵏⵉⵎⴰ ⴷ ⵓⵎⵣⴳⵓⵏ ⴷ 
ⵉⵏⵎⵓⴳⴳⴰⵔⵏ ⴷ ⵜⴼⵓⴳⵍⵉⵡⵉⵏ...



ⴰⵙⵙⴱⵖⵔ ⵙⴳ ⵜⵎⵍⴷⵉⵡⵉⵏ
ⵏ ⵓⵙⵏⵎⴰⵍⴰ ⵏ ⵜⵎⵙⴰⵔⵉⵏ 

ⵜⵉⵎⴰⴹⵍⴰⵏⵉⵏ (2025 - 2030)
ⵙ ⵜⵎⵓⵣⵔⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵏⵏⵖ, ⵢⵉⵡⵉ 
ⵍⵎⵖⵔⵉⴱ ⴰⵙⵏⵎⴰⵍⴰ ⵏ ⵜⴽⵓⵙⵜ ⵏ ⵉⴼⵔⵉⵇⵢⴰ 2025 ⴷ 
ⵜⴽⵓⵙⵜ ⵏ ⵓⵎⴰⴹⴰⵍ ⴼⵉⴼⴰ 2030, ⴳ ⵓⵙⴰⵜⵉ ⵏ ⵢⴰⵏ ⵓⵙⴷⴰⵡ 
ⴰⵏⵊⵎⵓ ⴰⴽⴷ ⵙⴱⴰⵏⵢⴰ ⴷ ⵍⴱⵓⵔⵜⵓⵖⴰⵍ. ⵙ ⵓⵢⴰ ⵉⵙⵙⴷⵓⵙ 
ⴰⵏⵙⴰ ⵏⵏⵙ ⴰⵎ ⴰⵡⴰⵏⴽ ⵏⵏⴰ ⵔⴰⴷ ⵉⵙⴱⵔⵔⴽ ⵜⵉⵎⵙⴰⵔⵉⵏ 
ⵜⵉⵎⴰⴹⵍⴰⵏⵉⵏ ⵜⵉⵎⵇⵇⵔⴰⵏⵉⵏ ⵉⴳ ⵓⵍⴰ ⵜⴰⵏⵉⵍⴰ ⵜⴰⵎⴰⵏⵓⵏⵜ 
ⵜⴰⴳⵔⴰⵖⵍⴰⵏⵜ.
ⵙⵏⴰⵜ ⵜⵎⵙⴰⵔⵉⵏ ⴰⴷ ⵎⵙⴰⵙⴰⵏⵜ ⴷ ⴰⴽⴷ ⵜⴰⵙⵜⵔⴰⵜⵉⵊⵉⵜ 
ⵜⴰⴳⵍⴷⴰⵏⵜ ⵏ ⵜⴳⵎⵉ ⵏ ⵜⵓⵏⵏⵓⵏⵜ ⴷ ⵉⵙⵉⵜⴰⵎ ⵉⵎⴰⵍⵍⴰⵢⵏ ⵏ 
ⵜⴳⵍⴷⵉⵜ. ⵜⴰⴽⵓⵙⵜ ⵏ ⵉⴼⵔⵉⵇⵢⴰ 2025 ⵔⴰⴷ ⵜⴰⵡⵙ 
ⴳ ⵜⴰⵣⵣⴰⵣⵜ ⵏ ⵓⵙⵎⴰⵢⵏⵓ ⵏ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ 
ⵜⵉⵎⴰⵏⵓⵏⵉⵏ ⴷ ⵜⵙⵏⵙⴰⵏⵉⵏ ⴷ ⵜⴷⵓⵙⴰⵏⵉⵏ, ⵏⵏⴰ ⵢⴰⴷ ⵉⵙⵙⵏⵜⵉⵏ 
ⴳ ⵉⵙⴳⴳⵯⴰⵙⵏ ⴰⴷ ⵉⵎⴳⴳⵓⵔⴰ. ⵙ ⵎⴰⴷ ⵉⵥⵍⵉⵏ ⵙ ⵜⴽⵓⵙⵜ 
ⵏ ⵓⵎⴰⴹⴰⵍ ⴼⵉⴼⴰ 2030, ⵜⴳⴰ ⵢⴰⵜ ⵜⵎⵍⴷⴰ ⵜⵓⵙⵍⵉⴷⵜ ⵉ 
ⵜⴳⵎⵉ ⵏ ⵜⴽⴰⵢⵍⴰⵍⵜ ⵜⴰⵎⵇⵇⵔⴰⵏⵜ.
ⵙ ⵜⵉⴷⵜ, ⵙⵏⴰⵜ ⵜⵎⵙⴰⵔⵉⵏ ⴰⴷ ⴷ ⵉⵙⵙⴰⵔⵓⵜⵏ ⵏⵏⴰ ⴷⵉⵙⵏⵜ 
ⵉⵣⴷⵉⵏ, ⵢⴰⵏ ⵓⵏⵖⵎⵉⵙ ⵉⵛⵏⴰⵏ ⵉ ⵜⵓⴳⵜ ⵏ ⵉⴳⵔⴰⵏ ⵉⴷⵎⵙⴰⵏⵏ, 
ⵙⵍⴰⵡⴰⵏ ⴰⴽⴽⵯ, ⵜⵓⵚⴽⴰ ⴷ ⵜⵡⵓⵔⵉⵡⵉⵡⵉⵏ ⵜⵉⴳⴷⵓⴷⴰⵏⵉⵏ ⴷ 
ⵓⵙⴳⴷⵣ ⴰⴼⵔⴽⴰⵏ ⴷ ⵜⵎⴰⵍⵍⴰⵢⵜ ⴷ ⵡⴰⵙⵙⴰⵢ ⴷ ⵜⵉⵍⴰⵍ ⵏ 
ⵜⵏⵓⴼⴰ ⵜⵉⵎⵢⴰⵏⵏⴰⵡⵉⵏ.



ⴰⵎⵓ ⴳ ⵜⴰⵏⵏⴰⵢⵜ ⵅⴼⴰⵎⵓ ⴳ ⵜⴰⵏⵏⴰⵢⵜ ⵅⴼ
ⵓⵙⵜⴰⵍ ⵏ ⵜⵙⴽⵔⴰⵡⵉⵏ ⵏ ⵜⵏⴱⴰⴹⵜⵓⵙⵜⴰⵍ ⵏ ⵜⵙⴽⵔⴰⵡⵉⵏ ⵏ ⵜⵏⴱⴰⴹⵜ
ⵙ ⵜⴱⵔⵉⴷⵜ ⵏ ⵉⵏⵉⴳⵍ ⴷ ⵉⴷⴷⴰⵏ:ⵙ ⵜⴱⵔⵉⴷⵜ ⵏ ⵉⵏⵉⴳⵍ ⴷ ⵉⴷⴷⴰⵏ:

#نكملو—جميع

MoroccanGov

الحكومــة المغربية

الحكومــة المغربية

ⴹⴼⵕⴰⵜ ⴰⵖ ⴳ ⵜⵙⵏⵉⵡⵉⵏ ⵜⵉⵎⴰⴷⴷⵓⴷⵉⵏ ⴹⴼⵕⴰⵜ ⴰⵖ ⴳ ⵜⵙⵏⵉⵡⵉⵏ ⵜⵉⵎⴰⴷⴷⵓⴷⵉⵏ 
ⵏ ⵜⵏⴱⴰⴹⵜ ⵜⴰⵎⵖⵔⵉⴱⵉⵜ :ⵏ ⵜⵏⴱⴰⴹⵜ ⵜⴰⵎⵖⵔⵉⴱⵉⵜ :


